
1 
 

 
 
 
 
 
 
 
 
 
 
 
 
 
 
  
  
  
 
 

 
 
 
 
 
 
 
 
 
 

 

Дзявятая справаздача 
аб ходзе работы  
З 1 красавіка 2025 года па 30 
верасня 2025 года 
 

 

ПУБЛІЧНАЯ ВЕРСІЯ 
 

 



2 
 

9-ая СПРАВАЗДАЧА АБ ХОДЗЕ РАБОТЫ  
З 1 красавіка 2025 года па 30 верасня 2025 года 

 

A. АСНОЎНЫЯ ПАЛАЖЭННІ ............................................................................................................. 3 
B. КАРОТКІ АГЛЯД ДЗЕЙНАСЦІ ПЛАТФОРМЫ IAPB .................................................................. 4 
C. МЭТЫ ПРАЕКТА І КЛЮЧАВЫЯ ВЫНІКІ .................................................................................... 5 
D. ПАДРАБЯЗНАЯ СПРАВАЗДАЧА АБ ХОДЗЕ РАБОТЫ ............................................................. 7 
1. Сітуацыя з правамі чалавека ў Беларусі .................................................................................................. 7 
1.1. Палітычна матываваны пераслед ............................................................................................... 7 
1.2. Палітычныя зняволеныя і памілаванні ........................................................................................ 8 
1.3. Злоўжыванне законамі аб барацьбе з тэрарызмам і экстрэмізмам ...................................... 11 
1.4. Транснацыянальныя рэпрэсіі / Беларусы ў выгнанні ................................................................. 12 
1.5. Міжнародныя арганізацыі і Беларусь ........................................................................................ 13 
2. Збор і аналіз доказаў ............................................................................................................................ 15 
2.1. Інтэрв'ю з пацярпелымі / сведкамі і спадарожныя матэрыялы ............................................. 15 
2.2. Інфармацыя з адкрытых крыніц ................................................................................................ 16 
2.3. Доказы датычнасці ...................................................................................................................... 17 
2.4. Гендарна-кампетэнтны падыход да аналізу ............................................................................. 17 
3. Дапамога механізмам па прыцягненню да адказнасці........................................................................... 18 

3.1. Падтрымка Канцылярыі Пракурора Міжнароднага крымінальнага суда ....................... 18 
3.2. Падтрымка нацыянальных органаў пракуратуры ............................................................. 18 
3.3. Падтрымка Групы незалежных экспертаў па Беларусі .................................................... 19 
3.4. Падтрымка адвакатаў .......................................................................................................... 19 
3.5. Даклад "Шляхі забеспячэння адказнасці для Беларусі" ...................................................... 19 

4. Падыход, арыентаваны на пацярпелых ................................................................................................ 20 
4.1. Доступ да паслуг у галіне аховы псіхічнага здароўя і псіхалагічнай падтрымкі ............. 20 
4.2. Публікацыя Кіраўніцтва па падыходзе, арыентаваным на пацярпелых .......................... 20 

5. Нарошчванне патэнцыялу і ўстойлівае развіццё ................................................................................... 21 
5.1. Ўмацаванне патэнцыялу ў фармаце інсцэніраванага судовага працэсу ........................... 21 
5.2. Рабочая група па ўніверсальнай юрысдыкцыі ў Польшчы .................................................. 21 
5.3. Дзейнасць, накіраваная на забеспячэнне ўстойлівасці баз дадзеных ................................ 22 

6. Інфармацыйная праца і адвакацыя ....................................................................................................... 22 
6.1. Канферэнцыі, брыфінгі і мерапрыемствы .......................................................................... 22 

7. Камунікацыі ........................................................................................................................................ 23 
7.1. Сацыяльныя сеткі .......................................................................................................................... 23 
7.2. Відэаролікі з удзелам экспертаў па міжнародным крымінальным праве ................................ 25 

8. Супрацоўнікі і інфраструктура ............................................................................................................. 25 
8.1. Супрацоўнікі ........................................................................................................................... 25 
8.2. Кансультатыўны савет ........................................................................................................ 25 
8.3. Ацэнка ...................................................................................................................................... 25 

9. Рызыкі і выклікі ................................................................................................................................... 26 



3 
 

 

 

A. АСНОЎНЫЯ ПАЛАЖЭННІ 
 
Сітуацыя з правамі чалавека ў Беларусі 
 

На працягу справаздачнага перыяду з 1 красавіка па 30 верасня 2025 года сітуацыя з правамі 
чалавека ў Беларусі заставалася вельмі рэпрэсіўнай, і характарызавалася сістэматычным 
палітычным пераследам, адвольнымі затрыманнямі і пашырэннем транснацыянальных рэпрэсій. 
Нягледзячы на асобныя выпадкі вызвалення вязняў у сувязі з дыпламатычнымі перамовамі, у цэлым 
захоўваецца тэндэнцыя да ўмацавання аўтарытарнага кантролю і інстытуцыяналізацыі 
беспакаранасці.   
 

Маштабы рэпрэсій 
• З 2020 года было зафіксавана больш за 7500 палітычна матываваных крымінальных прысудаў, 

у тым ліку ў дачыненні да непаўналетніх і асоб, абвінавачаных у “экстрэмізме” або “здрадзе 
дзяржаве” за такія дзеянні, як падтрымка фондаў дапамогі або правядзенне навуковых 
даследаванняў. 

• Па стане на верасень 2025 года ў зняволенні застаюцца 1194 чалавекі, прызнаных палітычнымі 
вязнямі, а ўсяго з мая 2020 года іх колькасць склала 4120 чалавек. 

• Улады працягваюць паўторна прыцягваць да адказнасці былых удзельнікаў пратэстаў, каб 
пазбегнуць заканчэння тэрміну даўнасці, і падаўжаюць наяўныя тэрміны зняволення, 
выкарыстоўваючы артыкул 411, у выніку чаго 46 зняволеных атрымалі падаўжэнне тэрмінаў 
пазбаўлення волі, прычым некаторыя з іх -- неаднаразова. 

 

Палітычна матываваныя затрыманні 
З мая 2020 года па 20 верасня 2025 года Праваабарончы цэнтр “Вясна” зафіксаваў больш за 7533 
абвінаваўчых прысуды па палітычна матываваных крымінальных справах, у тым ліку 33 прысуды да 
прымусовага псіхіятрычнага лячэння. На 24 верасня 2025 года ў зняволенні заставалася 1194 
палітычных вязняў, у тым ліку вядомыя беларускія праваабаронцы Алесь Бяляцкі, Валянцін 
Стэфановіч, Уладзімір Лабковіч, Марыя Рабкова і Наста Лойка. 
 

Умовы ўтрымання 
Палітычныя зняволеныя сістэматычна падвяргаюцца жорсткаму абыходжанню, у тым ліку збіццю, 
адмове ў медыцынскай дапамозе і ўтрыманню ў адзіночных камерах пры наўмысна нізкай 
тэмпературы. У справаздачны перыяд у папраўчых калоніях памерлі двое зняволеных, а яшчэ трое 
памерлі неўзабаве пасля вызвалення, што паказвае на небяспечна высокую ступень халатнасці з 
боку турэмных уладаў. Вядомы зняволены Валянцін Штэрмер памёр, па паведамленнях, з-за 
адмовы ў медыцынскай дапамозе. 
 

Злоўжыванне законамі аб барацьбе з тэрарызмам і экстрэмізмам 
Дзяржава працягвае выкарыстоўваць заканадаўства аб барацьбе з экстрэмізмам і тэрарызмам для 
крыміналізацыі іншадумства: 
• Яшчэ 585 чалавек былі ўключаныя ў нацыянальны "спіс экстрэмістаў", што практычна азначае 

іх выключэнне з фінансавай сістэмы і забарону на працаўладкаванне. 
• Экстрэмісцкімі былі абвешчаныя 43 арганізацыі, у тым ліку НДА і нават культурныя брэнды. 
• 34 чалавекі былі абвешчаныя "тэрарыстамі", што пазбавіла іх магчымасці атрымліваць 

фінансавыя сродкі ў месцах пазбаўлення волі. 
 

Транснацыянальныя рэпрэсіі 
На працягу справаздачнага перыяду ўлады Беларусі актывізавалі намаганні па пераследзе 
беларускіх грамадзян за мяжой, у тым ліку: 
• У дачыненні да як мінімум 21 чалавека, які знаходзіцца ў выгнанні, адбыліся завочныя 

судовыя працэсы; па многіх з іх вынесеныя прысуды з працяглымі тэрмінамі пазбаўлення волі. 

• Ператрусы, затрыманні і допыты членаў сем'яў выгнаннікаў. 
• Злоўжыванне інструментамі Інтэрпола і базамі дадзеных пашпартоў для пераследу і 

запалохвання іншадумцаў за мяжой. 
 

Міжнародная рэакцыя 
Група незалежных экспертаў ААН па Беларусі (GIEB) прыйшла да высновы, што маюцца разумныя 
падставы меркаваць, што прэзідэнт Лукашэнка і іншыя высокапастаўленыя службовыя асобы нясуць 
адказнасць за злачынствы супраць чалавечнасці, у тым ліку пераслед і незаконнае пазбаўленне 
волі, здзейсненыя ў парушэнне міжнароднага права ў рамках арганізаванага рэпрэсіўнага апарата. 
Група падкрэсліла, што Беларусь не праяўляе ні гатоўнасці, ні здольнасці прыцягнуць вінаватых да 
адказнасці, што ўзмацняе аргументы на карысць міжнароднага прававога ўмяшання. 
 

 
• Савет ААН па правах чалавека падоўжыў мандаты як Спецыяльнага дакладчыка, так і Групы 

незалежных экспертаў ААН па Беларусі (GIEB). 
• Літва падала пазоў у Міжнародны суд ААН супраць Беларусі ў сувязі з незаконным увозам 

мігрантаў праз мяжу. 
• Еўрапейскі парламент асудзіў экстратэрытарыяльны пераслед і заклікаў дзяржавы-члены ЕС 

ігнараваць палітычна матываваныя запыты аб экстрадыцыі. 
 

Агульная выснова 
Поўная беспакаранасць за парушэнні правоў чалавека ўнутры краіны падкрэслівае неабходнасць 
актывізацыі міжнародных механізмаў забеспячэння адказнасці -- такіх як расследаванні па 
прынцыпе ўніверсальнай юрысдыкцыі, міждзяржаўныя судовыя разборы, а таксама захаванне 
доказаў для будучых судовых працэсаў. 
 
 

B. КАРОТКІ АГЛЯД ДЗЕЙНАСЦІ ПЛАТФОРМЫ IAPB 
 

Платформа IAPB -- гэта кансорцыум незалежных няўрадавых арганізацый, якія аб'ядналі намаганні 
для збору, праверкі, захавання і аналізу доказаў грубых парушэнняў правоў чалавека, якія 
з'яўляюцца злачынствамі па міжнародным праве, меркавана, здзейсненымі ўладамі Беларусі перад 
прэзідэнцкімі выбарамі 2020 г. і пасля іх. Мэта Платформы -- дамагчыся прыцягнення да адказнасці 
вінаватых у сур'ёзных парушэннях правоў чалавека і міжнароднага крымінальнага права ў Беларусі, 
а таксама кампенсацыі шкоды пацярпелым. У гэтых мэтах Платформа аказвае непасрэдную 
дапамогу органам крымінальнага правасуддзя і ўпаўнаважаным міжнародным органам у 
расследаванні і судовым пераследзе меркаваных вінаватых у здзяйсненні гэтых злачынстваў.  
 
Платформа была створана ў сакавіку 2021 года ў сувязі з дакладам Маскоўскага механізму 
Арганізацыі па бяспецы і супрацоўніцтве ў Еўропе (АБСЕ) аб меркаваных парушэннях правоў 
чалавека ў сувязі з прэзідэнцкімі выбарамі ў Беларусі, апублікаваным 5 лістапада 2020 года. Даклад 
утрымлівае шэраг рэкамендацый, якія заклікаюць да прыцягнення да адказнасці за сур'ёзныя 
парушэнні міжнароднага права ў Беларусі, а таксама да дакументавання і захавання доказаў гэтых 
парушэнняў.  
 
У склад Платформы ўваходзяць дзве беларускія і адна міжнародная са-вядучыя арганізацыі -- 
Праваабарончы цэнтр "Вясна", Міжнародны камітэт па расследаванні катаванняў у Беларусі і 
REDRESS, а таксама вядучая арганізацыя DIGNITY -- Дацкі інстытут супраць катаванняў.  
 
З моманту свайго стварэння Платформа атрымлівала падтрымку шырокага кола дзяржаў, а менавіта 
(а алфавітным парадку) Аўстрыі, Бельгіі, Вялікабрытаніі, Германіі, Даніі, ЗША, Ірландыі, Ісландыі, 
Канады, Латвіі, Літвы, Ліхтэнштэйна, Нарвегіі, Нідэрландаў, Польшчы, Румыніі, Славакіі, Фінляндыі, 
Чэхіі, Швейцарыі, Швецыі, Эстоніі, а таксама Еўрапейскага Саюза. 

C. МЭТЫ ПРАЕКТА І КЛЮЧАВЫЯ ВЫНІКІ 
 

Стратэгічная мэта 1: Умацаванне доказнай базы Платформы шляхам далейшага пашырэння 
крыніц доказаў, цэнтралізаванага захавання інфармацыі і доказаў, а таксама аналізу злачынстваў 
па міжнародным праве, здзейсненых у Беларусі ў кантэксце выбараў у жніўні 2020 года і іх 
наступстваў.  
 
• На 30 верасня 2025 г. былі апытаныя 3245 пацярпелых і сведкі, падрыхтаваныя і 

перакладзеныя стэнаграмы іх паказанняў, якія надзейна захоўваюцца, сістэматызуюцца і 
маркіруюцца па загадзя вызначаных крытэрах.  
 

• На сённяшні дзень IAPB мае 1103 інтэрв'ю сведак, якія знаходзяцца ў больш чым 40 краінах, з 
дзейснымі формамі згоды, што адпавядаюць патрабаванням GDPR. 

• На верасень 2025 года Платформа IAPB падрыхтавала 404 анатацыі паказанняў сведак. 
• На 30 верасня 2025 г. Платформа сабрала больш за 36 198 дакументаў / файлаў з закрытых 

крыніц, у тым ліку медыцынскія дакументы, судовыя і іншыя афіцыйныя дакументы, а 
таксама фатаграфіі і відэазапісы, датычныя да паказанняў, якія былі прамаркіраваныя і 
сістэматызаваныя ў базе дадзеных разам са сведчаннямі.  

• На 30 верасня 2025 г. Платформа сабрала больш за 2 мільёны матэрыялаў са 1050 адкрытых 
крыніц і верыфікавала інфармацыю, правёўшы актыўныя даследаванні па актуальных 
пытаннях і забяспечыўшы доказы з афіцыйных беларускіх інтэрнэт-сайтаў, з мэтай 
прадухілення сітуацый, калі іх змест можа быць пазней выдалены. Калекцыя ўтрымлівае 
больш за 383 000 відэа, 959 000 малюнкаў і 678 000 тэкставых дакументаў. 

 
Стратэгічная мэта 2: Пашырэнне спектру доказных і аналітычных прадуктаў, а таксама працэсаў 
па прыцягненні да адказнасці і іншых суб'ектаў, дзейнасці якіх будуць эфектыўна служыць 
прадукты працы Платформы (у тым ліку Экспертыза УВКПЧ, іншыя праваабарончыя механізмы і 
органы, а таксама органы крымінальнага правасуддзя).  
 
• Платформа IAPB прадставіла доказы і аналітычныя матэрыялы пракуратурам шасці дзяржаў 

у адказ на 11 запытаў, атрымаўшы станоўчыя водгукі ад гэтых органаў.  
• Усеабдымная інфармацыя і доказы таксама былі перададзеныя ў распараджэнне Канцылярыі 

пракурора Міжнароднага крымінальнага суда на падставе артыкула 15 Рымскага статута.  
• У адказ на пяць дадатковых запытаў ад механізмаў ААН (Экспертыза УВКПЧ па сітуацыі з 

правамі чалавека ў Беларусі і Група незалежных экспертаў ААН па сітуацыі з правамі чалавека 
ў Беларусі), а таксама ў адказ на запыт дакладчыка Маскоўскага механізму АБСЕ былі 
прадстаўлены адпаведныя матэрыялы.  

• Акрамя таго, Платформа IAPB супрацоўнічае з двума незалежнымі адвакатамі і адказала на 
некалькі запытаў арганізацый грамадзянскай супольнасці.  

• Агулам Платформа накіравала 23 падрыхтаваныя справаздачы у нацыянальныя і 
міжнародныя органы.   

• У мэтах далейшага ўдасканалення сваёй дзейнасці па рэагаванні на запыты органаў судовага 
пераследу і іншых органаў Платформа падрыхтавала шэраг аналітычных матэрыялаў у 
падтрымку збору доказаў па справах, якія разглядаюцца ў адпаведнасці з Міжнародным 
крымінальным правам, з асаблівай увагай на злачынствы супраць чалавечнасці.   

• Платформа працягвае праводзіць аналіз доказаў датычнасці з мэтай распачынання 
крымінальных спраў супраць патэнцыйных падазраваных.  

• Былі праведзеныя кабінетныя даследаванні і інтэрв'ю з беларускімі экспертамі па гендарных 
пытаннях, каб вывучыць, як гендарныя нормы паўплывалі на здзяйсненне сэксуальных і 

гендарна абумоўленых злачынстваў да, падчас і пасля прэзідэнцкіх выбараў у жніўні 2020 
года.  

• Платформа IAPB завяршыла працу над дакладам пад назвай "Шляхі да забеспячэння 
адказнасці для Беларусі -- механізмы барацьбы з парушэннямі правоў чалавека і 
міжнароднага крымінальнага права" (публікацыя 3 кастрычніка 2025 г.), у якім 
прадстаўлены ўсеабдымны агляд механізмаў, даступных дзяржавам, якія жадаюць дамагчыся 
забеспячэння адказнасці для Беларусі. 

• У партнёрстве з польскім Хельсінкскім фондам па правах чалавека і Акадэміяй навук 
Варшаўскага ўніверсітэта Платформа IAPB стварыла Рабочую групу па пытаннях 
універсальнай юрысдыкцыі (УЮ) з мэтай умацавання патэнцыялу польскіх арганізацый 
грамадзянскай супольнасці па ўдзелу ў справах на аснове прынцыпу універсальнай 
юрысдыкцыі, у тым ліку ў зборы доказаў, падтрымцы пацярпелых і сведак, а таксама 
вызначэнні месцазнаходжання меркаваных злачынцаў. Група таксама садзейнічае 
каардынацыі паміж арганізацыямі грамадзянскай супольнасці ў рамках абмеркавання 
патэнцыйных рэформаў заканадаўства ў сферы УЮ ў Польшчы. 

 
 
Стратэгічная мэта 3: Укараненне падыходу, арыентаванага на пацярпелых, што ўлічвае іх 
траўмы, ва ўсе аспекты працы Платформы.  
 
• Платформа працягвае прапаноўваць пацярпелым навукова абгрунтаваную дапамогу ў галіне 

псіхічнага здароўя і псіхасацыяльнай падтрымкі (ПЗПСП), што арыентаваная на пацярпелых і 
ўлічвае іх траўмы.  З моманту стварэння Платформы больш за 717 пацярпелых атрымалі 
псіхасацыяльную і псіхалагічную дапамогу і падтрымку, у тым ліку накіраванне да 
спецыялістаў па аказанні такой дапамогі, а таксама паслугі ў рамках комплекснай сістэмы 
клінічнага маніторынгу і ацэнкі.  

• З моманту свайго стварэння Платформа пашырыла сваю геаграфію і павялічыла колькасць 
спецыялістаў і медыцынскіх цэнтраў у розных краінах, каб палепшыць доступ да гэтых 
паслуг.   

• Платформа апублікавала Практычнае кіраўніцтва "Арыентаваны на пацярпелых падыход да 
дакументавання ў мэтах прыцягнення да крымінальнай адказнасці"на англійскай, 
беларускай і рускай мовах, у якім выкладзеныя ключавыя прынцыпы падыходу, 
арыентаванага на пацярпелых, да дакументавання арганізацыямі грамадзянскай супольнасці 
катаванняў і іншых сур'ёзных міжнародных злачынстваў, у мэтах прыцягнення да 
крымінальнай адказнасці.  

 
Стратэгічная мэта 4: Забяспячэнне пастаяннай інфраструктуры і ўстойлівасць дзейнасці 
Платформы.  
 
• Платформа IAPB стварыла закрытую базу дадзеных для інфармацыі, сабранай на аснове 

інтэрв'ю, а таксама абароненую базу дадзеных для матэрыялаў расследаванняў, заснаваных 
на адкрытых крыніцах.  

• Стратэгіі зніжэння рызык уключаюць захаванне строгіх рэкамендацый па бяспецы дадзеных, 
выкарыстанне абароненых баз дадзеных для збору доказаў, шыфраванае праграмнае 
забеспячэнне і абмежаванне публічнай інфармацыі аб сваёй дзейнасці. 

• Былі распрацаваныя стандартныя аперацыйныя працэдуры, у тым ліку для бяспекі 
персанальных дадзеных і правядзення мерапрыемстваў па нарошчванні патэнцыялу. Быў 
распрацаваны пратакол для атрымання інфармаванай згоды і працэдур, якія адпавядаюць 
патрабаванням GDPR. Інтэрв'ю праводзяцца ў адпаведнасці з зацверджанымі кіруючымі 
прынцыпамі па іх правядзенні. На аснове атрыманага досведу былі перагледжаны форма і 
парадак падрыхтоўкі кароткіх пераказаў паказанняў сведак, што спрыяе падрыхтоўцы бягучых 
і будучых матэрыялаў Платформы для прадстаўлення ў следчыя і судовыя органы. 

• Структура кіравання IAPB забяспечвае поўны ўдзел чатырох партнёрскіх арганізацый і 
ключавую ролю беларускіх партнёраў у кіраўніцтве праз Кіруючы камітэт, а таксама 
экспертныя рэкамендацыі і каардынацыю з іншымі адпаведнымі арганізацыямі 
грамадзянскай супольнасці праз Кансультатыўны савет.  

• Была праведзена ўсебаковая навучальная падрыхтоўка, з тым каб усе партнёры маглі 
выконваць сваю ролю прафесійна, бяспечна і з улікам інтарэсаў пацярпелых. Беларускія 
партнёры прайшлі навучанне па агульных метадах правядзення расследаванняў і 
правядзення інтэрв'ю, а таксама па Стамбульскім пратаколе ў спалучэнні з падыходамі, 
арыентаванымі на пацярпелых і з улікам іх траўмы. Далейшыя трэнінгі ўключалі такія тэмы, як 
элементы злачынстваў супраць чалавечнасці, у тым ліку дэпартацыі і злачынстваў на 
сэксуальнай і гендарнай глебе; ідэнтыфікацыя доказаў, якія паказваюць сувязь меркаваных 
злачынцаў з задакументаванымі злачынствамі; стандарты, што рэгулююць прымяненне сілы і 
спецыяльных сродкаў; а таксама нарошчванне патэнцыялу ў фармаце інсцэніроўкі судовага 
працэсу.  

• Платформа IAPB зрабіла ўнёсак у ініцыятывы, накіраваныя на інтэграцыю досведу працы 
Платформы у даследаванні, апытанні і навучальныя семінары, а таксама падзялілася сваімі 
напрацоўкамі з іншымі праектамі па дакументаванні.  

• Пазнавальнасць Платформы вырасла дзякуючы ўдзелу ў мерапрыемствах і іх арганізацыі, а 
таксама актыўнай камунікацыйнай стратэгіі, якая ўключала ў сябе вядзенне старонкі ў 
LinkedIn. На цяперашні час у старонкі Платформы IAPB 756 падпісчыкаў, што на 35% больш у 
параўнанні з 560 падпісчыкамі на X. У перыяд з 1 красавіка па 30 верасня 2025 г. старонка 
набрала 24 616 праглядаў, 545 водгукаў на публікацыі і дасягнула паказчыка ўцягнутасці ў 
21,2%, што значна вышэй за сярэдні паказчык для некамерцыйных арганізацый на LinkedIn, 
які складае 3%.  

• У красавіку 2025 года Платформа IAPB ініцыявала правядзенне знешняй ацэнкі, накіраванай 
на аналіз сваёй дзейнасці з моманту заснавання. Акрамя таго, былі запрошаны былы суддзя 
МКС і пракурор з вопытам міжнародных разглядаў для правядзення агляду выбаркі 
матэрыялаў, падрыхтаваных IAPB з пункту гледжання іх якасці, яснасці і актуальнасці, з мэтай 
далейшага павышэння эфектыўнасці падтрымкі механізмаў забеспячэння адказнасці.   

 
 

D. ПАДРАБЯЗНАЯ СПРАВАЗДАЧА АБ ХОДЗЕ РАБОТЫ 
 

1. Сітуацыя з правамі чалавека ў Беларусі  
 

1.1. Палітычна матываваны пераслед  
 
З мая 2020 года па 20 верасня 2025 года Праваабарончы цэнтр "Вясна" зафіксаваў больш за 7533 
абвінаваўчых прысуды па палітычна матываваных крымінальных справах, у тым ліку 33 прысуды да 
прымусовага псіхіятрычнага лячэння.1 Толькі ў перыяд з красавіка па жнівень 2025 года было 
задакументавана па меншай меры 333 выпадкі палітычна матываванага пераследу, у тым ліку 
затрыманні, ператрусы, крымінальныя і адміністрацыйныя справы.2 "Вясна" падкрэслівае, што гэта 

                                                      
1 “Спіс палітычных зняволеных і асоб, асуджаных па палітычных крымінальных справах”, “Вясна", без даты; "Сітуацыя з 
правамі чалавека ў Беларусі. Жнівень 2025", "Вясна", 8 верасня 2025 г. Інфармацыю пра колькасць выпадкаў прымусовага 
псіхіятрычнага лячэння гл. “Спіс палітычных зняволеных і асоб, асуджаных па палітычных крымінальных справах”, "Вясна", 
без даты. 
2 Прынамсі 50 спраў у красавіку 2025 г., 80 спраў у маі 2025 г., 67 спраў у чэрвені 2025 г., 64 справы ў ліпені 2025 г., 72 
справы ў жніўні 2025 г. Гл. “Сітуацыя з правамі чалавека ў Беларусі. Красавік 2025”, "Вясна", 12 мая 2025 г.;"Сітуацыя з 
правамі чалавека ў Беларусі. Май 2025”, "Вясна", 9 чэрвеня 2025 г.; "Сітуацыя з правамі чалавека ў Беларусі. Чэрвень 2025”, 
"Вясна", 7 ліпеня 2025 г.; "Сітуацыя з правамі чалавека ў Беларусі. Ліпень 2025”, "Вясна", 6 жніўня 2025 г.; "Сітуацыя з 
правамі чалавека ў Беларусі. Жнівень 2025”, "Вясна", 8 верасня 2025 г. 

https://blog.hootsuite.com/average-engagement-rate/
https://prisoners.spring96.org/en/list
https://spring96.org/en/news/118626
https://prisoners.spring96.org/en/list?view=1&penalty%5b%5d=14
https://spring96.org/en/news/117938
https://spring96.org/en/news/118095
https://spring96.org/en/news/118095
https://spring96.org/en/news/118263
https://spring96.org/en/news/118428
https://spring96.org/en/news/118626
https://spring96.org/en/news/118626

зніжэнне паказчыкаў у параўнанні з папярэднім справаздачным перыядам3 звязана з закрыццём з 
сакавіка 2025 г.публічнага доступу да электроннай базы раскладаў судовых пасяджэнняў.4 
 
Улады таксама працягвалі пераследаваць удзельнікаў пратэстаў 2020 года. Па меры набліжэння 
тэрміну даўнасці па артыкуле 342 КК ("Дзеянні, якія груба парушаюць грамадскі парадак") у жніўні 
2025 года, у ліпені 2025 года былі прыцягнутыя да адказнасці па дадзеным артыкуле некалькі сотняў 
чалавек.5 Праваабарончы цэнтр "Вясна" паведаміў, што ў дачыненні да некаторых асоб, затрыманых 
па артыкуле 342 КК, дадаткова вылучаліся абвінавачванні па артыкуле 293 КК ("Масавыя 
беспарадкі"), каб пазбегнуць заканчэння тэрміну даўнасці па артыкуле 342 КК.6 У перыяд са студзеня 
па чэрвень 2025 года па артыкулах 342 КК ("Дзеянні, якія груба парушаюць грамадскі парадак"), 368 
("Абраза Прэзідэнта"), 361-4 ("Садзейнічанне экстрэмісцкай дзейнасці") і 370 ("Глумленне з 
дзяржаўных сімвалаў") Крымінальнага кодэкса было асуджана 17 непаўналетніх.7  
 
Акрамя таго, паведамляецца, што асобы, якія аказвалі падтрымку фондам дапамогі палітычным 
зняволеным, падвяргаліся крымінальнаму пераследу па артыкулах, звязаных з "экстрэмізмам".8 Так, 
трое спецыялістаў, якія праводзілі сацыялагічныя даследаванні, звязаныя з COVID-19 і еўрапейскай 
інтэграцыяй, былі абвінавачаныя па частцы 1 артыкула 356 Крымінальнага кодэкса ("Здрада 
дзяржаве") і частцы 2 артыкула 243-3 ("Ухіленне ад выплаты страхавых узносаў, якая пацягнула 
буйную шкоду"), адпаведна.9 
 
Пасля ўцечкі дадзеных Telegram-канала Беларускі Гаюн, які займаецца маніторынгам ваенных 
перасоўванняў, з лютага 2025 года прынамсі 61 чалавек, што перадавалі інфармацыю ў дадзены 
канал, чые персанальныя дадзеныя сталі вядомыя, былі абвінавачаныя па артыкуле 361-4 
Крымінальнага кодэкса ("Садзейнічанне экстрэмісцкай дзейнасці").10 Па стане на жнівень 2025 года 
як мінімум сямёра з іх былі асуджаныя.11  
 

1.2. Палітычныя зняволеныя і памілаванні  
 
З мая 2020 года Праваабарончы цэнтр "Вясна" прызнаў 4120 чалавек палітычнымі зняволенымі,12 
прычым толькі ў перыяд з красавіка па 23 верасня 2025 года палітвязнямі былі прызнаныя па 
меншай меры 251 чалавек.13 

                                                      
3 209 выпадкаў рэпрэсій у сакавіку 2025 г., 656 выпадкаў -- у лютым 2025 г., 506 выпадкаў -- у студзені 2025 г., 759 выпадкаў 
-- у снежні 2024 г., 671 выпадак -- у лістападзе 2024 г., 366 выпадкаў -- у кастрычніку 2024 г. Гл. “Сітуацыя з правамі чалавека 
ў Беларусі. Кастрычнік 2024", Вясна, 11 лістапада 2024 г.; Сітуацыя з правамі чалавека ў Беларусі.   Лістапад 2024", Вясна, 9 
снежня 2024 г.; Сітуацыя з правамі чалавека ў Беларусі.   Снежань 2024", Вясна, 9 студзеня 2025 г.; Сітуацыя з правамі 
чалавека ў Беларусі. Студзень 2025", Вясна, 7 лютага 2025 г.; Сітуацыя з правамі чалавека ў Беларусі.   Люты 2025", Вясна, 
5 сакавіка 2025 г.;"Сітуацыя з правамі чалавека ў Беларусі. Сакавік 2025”, "Вясна", 8 красавіка 2025 г. 
4  “Сітуацыя з правамі чалавека ў Беларусі. Красавік 2025”, “Вясна", 12 мая 2025 г.;"Правы чалавека ў Беларусі: асноўныя 
тэндэнцыі дзяржаўнай палітыкі: студзень-красавік'25", Беларускі Хельсінкскі Камітэт, 3 чэрвеня 2025, стар. 18.  
5 Telegram-канал @viasna96, апублікавана 17 ліпеня 2025 г. https://t.me/viasna96/31415; "Сітуацыя з правамі чалавека ў 
Беларусі. Жнівень 2025”, "Вясна", 8 верасня 2025 г. 
6 “Суд над банкірам і абнаўленне "спісу экстрэмістаў": хроніка пераследу 19-22 верасня", "Вясна", 22 верасня 2025 г. 
7  “Сітуацыя з правамі чалавека ў Беларусі. Ліпень 2025”, "Вясна", 6 жніўня 2025 г. 
8  “Сітуацыя з правамі чалавека ў Беларусі. Красавік 2025”, "Вясна", 12 мая 2025 г.;"Сітуацыя з правамі чалавека ў Беларусі. 
Чэрвень 2025”, "Вясна", 7 ліпеня 2025 г. 
9 "У здрадзе дзяржаве абвінавацілі трох менчукоў, якія праводзілі сацдаследаванні", Zerkalo, 4 красавіка 2025 г. 
10  “Сітуацыя з правамі чалавека ў Беларусі. Жнівень 2025”, "Вясна", 8 верасня 2025 г. Гл. таксама “Я нават забыў пра гэтыя 
здымкі". Праваабаронцы прагназуюць, што колькасць фігурантаў "справы Гаюна" можа дасягнуць 1000 чалавек”, "Радыё 
Свабода", 3 верасня 2025 г. 
11  “Сітуацыя з правамі чалавека ў Беларусі. Ліпень 2025”, “Вясна", 6 жніўня 2025; "Гомельскага пастара Алега Лойку 
прысудзілі да калоніі па "справе Гаюна", "Вясна", 21 жніўня 2025 г. 
12 “Палітвязні ў Беларусі”, "Вясна", без даты. 
13 41 чалавек у красавіку 2025 г., 28 – у маі 2025 г., 29 – у чэрвені 2025 г., 48 – у ліпені 2025 г., 37-у жніўні 2025 г. Гл. “Сітуацыя 
з правамі чалавека ў Беларусі. Красавік 2025”, "Вясна", 12 мая 2025 г.;"Сітуацыя з правамі чалавека ў Беларусі. Май 2025”, 
"Вясна", 9 чэрвеня 2025 г.;"Сітуацыя з правамі чалавека ў Беларусі. Чэрвень 2025”, "Вясна", 7 ліпеня 2025 г.; "Сітуацыя з 
правамі чалавека ў Беларусі. Ліпень 2025”, "Вясна", 6 жніўня 2025 г.; "Сітуацыя з правамі чалавека ў Беларусі. Жнівень 

https://spring96.org/en/news/116662
https://spring96.org/en/news/116662
https://spring96.org/en/news/116907
https://spring96.org/en/news/117107
https://spring96.org/en/news/117384
https://spring96.org/en/news/117384
https://spring96.org/en/news/117568
https://spring96.org/en/news/117757
https://spring96.org/en/news/117938
https://belhelcom.org/en/news/human-rights-belarus-key-trends-public-policy-january-april25
https://belhelcom.org/en/news/human-rights-belarus-key-trends-public-policy-january-april25
https://t.me/viasna96/31415
https://spring96.org/en/news/118626
https://spring96.org/en/news/118626
https://spring96.org/ru/news/118734
https://spring96.org/en/news/118428
https://spring96.org/en/news/117938
https://spring96.org/en/news/118263
https://spring96.org/en/news/118263
https://news.zerkalo.io/life/95987.html?c
https://spring96.org/en/news/118626
https://www.svaboda.org/a/33520492.html
https://www.svaboda.org/a/33520492.html
https://spring96.org/en/news/118428
https://spring96.org/ru/news/118507
https://spring96.org/ru/news/118507
https://prisoners.spring96.org/en
https://spring96.org/en/news/117938
https://spring96.org/en/news/117938
https://spring96.org/en/news/118095
https://spring96.org/en/news/118263
https://spring96.org/en/news/118428
https://spring96.org/en/news/118428
https://spring96.org/en/news/118626

На 24 верасня 2025 года ў зняволенні заставалася 1194 палітычных вязняў,14 у тым ліку вядомыя 
беларускія праваабаронцы Алесь Бяляцкі, Валянцін Стэфановіч, Уладзімір Лабковіч, Марыя Рабкова 
і Наста Лойка.15  
 
У справаздачны перыяд быў адзначаны шэраг выпадкаў вызвалення палітычных і непалітычных 
вязняў, пасля чаго іх вымусілі пакінуць краіну.  
 

 

У перыяд з мая па верасень 2025 года Лукашэнка 
"памілаваў" 150 зняволеных, якія былі асуджаныя па 
палітычных (у прыватнасці, за злачынствы, звязаныя з 
экстрэмізмам і тэрарызмам) і непалітычных артыкулах.16 У 
рамках дыпламатычных пагадненняў з ЗША 14 зняволеных, 
вызваленых 21 чэрвеня 2025 г., і 51 зняволеных (у тым ліку 
40 палітычных), вызваленых 11 верасня 2025 г., былі 
дэпартаваныя з Беларусі ў Літву.17 Перад вызваленнем 
улады адабралі ў палітвязняў пашпарты і даставілі іх на мяжу 
з Літвой, не даўшы выбару застацца ў Беларусі.18 Некаторыя 
палітвязні амаль адбылі свой тэрмін зняволення перад 
дэпартацыяй.19 
 

 

                                                      
2025”, "Вясна", 8 верасня 2025 г. З 1 па 23 верасня 2025 года па меншай меры 68 чалавек былі прызнаныя палітычнымі 
зняволенымі. Гл. “Заява аб прызнанні 14 чалавек палітычнымі зняволенымі”, “Вясна", 5 верасня 2025 г.;"Заява аб 
прызнанні васьмі чалавек палітычнымі зняволенымі”, "Вясна", 11 верасня 2025 г.;"Заява аб прызнанні дзевяці чалавек 
палітычнымі зняволенымі", "Вясна", 12 верасня 2025 г.; “Заява праваабарончых арганізацый аб прызнанні 17 чалавек 
палітычнымі зняволенымі”, “Вясна", 17 верасня 2025 г.;"Заява аб прызнанні пяці чалавек палітычнымі зняволенымі”, 
"Вясна", 23 верасня 2025 г.;"Заява аб прызнанні 15 чалавек палітычнымі зняволенымі", "Вясна", 23 верасня 2025 г. 
14 “Палітвязні ў Беларусі”, "Вясна", без даты.  
15  “Сітуацыя з правамі чалавека ў Беларусі. Жнівень 2025”, "Вясна", 8 верасня 2025 г.  
16 Адзін зняволены быў памілаваны 30 красавіка 2025 г., 42 зняволеных  памілаваныя 7 мая 2025 г., 14 зняволеных – 21 
чэрвеня 2025 г., 16 зняволеных – 2 ліпеня 2025 г., 52 зняволеных – 11 верасня 2025 г., 25 зняволеных – 16 верасня 2025 г. 
Гл. “Юрый Зянковіч”, “Вясна", без даты; "Лукашэнка памілаваў 42 асуджаных за злачынствы экстрэмісцкай накіраванасці”, 
Белта, 7 мая 2025 г.; “Лукашэнка прыняў рашэнне аб памілаванні 14 асуджаных”, Белта, 21 чэрвеня 2025 г.;"Лукашэнка 
памілаваў 16 асуджаных напярэдадні Дня незалежнасці", Белта, 2 ліпеня 2025 г.; “Эйсмант: Лукашэнка памілаваў 52 
зняволеных, кіруючыся прынцыпамі гуманізму”, Белта, 11 верасня 2025 г.; “Лукашэнка памілаваў 25 чалавек напярэдадні 
Дня народнага адзінства”, Белта, 16 верасня 2025 г. 
17 “У Беларусі вызваленыя Ціханоўскі і 13 іншых палітзняволеных”, DW, 21 чэрвеня 2025; “у Беларусі вызвалена 14 
палітвязняў. Сярод іх Сяргей Ціханоўскі”, BBC, 21 чэрвеня 2025 г.; “Лукашэнка вызваліў (і вырашыў дэпартаваць) 52 
беларускіх палітвязняў”, Meduza, 11 верасня 2025 г. 
18 “Памілаваныя 40 палітвязняў, у тым ліку палітык Мікалай Статкевіч”, "Вясна", 12 верасня 2025 г. 
19 Напрыклад, Мікалай Дзядок, які ўтрымліваўся пад вартай з 11 лістапада 2020 г.і прысуджаны да пяці гадоў пазбаўлення 
волі; Максім Вінярскі, які ўтрымліваўся пад вартай з 22 студзеня 2021 г. і прысуджаны да пяці гадоў пазбаўлення волі; 
Аляксандр Ярашук, які ўтрымліваўся пад вартай з 19 красавіка 2022 г. і прысуджаны да чатырох гадоў пазбаўлення волі. Гл. 
“Мікалай Дзядок”, "Вясна", без даты; “Максім Вінярскі”, "Вясна", без даты; "Аляксандр Ярашук", "Вясна", 
без даты. 
 

https://spring96.org/en/news/118626
https://spring96.org/ru/news/118603
https://spring96.org/ru/news/118647
https://spring96.org/ru/news/118647
https://spring96.org/ru/news/118663
https://spring96.org/ru/news/118663
https://spring96.org/ru/news/118698
https://spring96.org/ru/news/118698
https://spring96.org/ru/news/118742
https://spring96.org/ru/news/118736
https://prisoners.spring96.org/en
https://spring96.org/en/news/118626
https://prisoners.spring96.org/en/person/jury-zjankovicz
https://belta.by/president/view/lukashenko-pomiloval-42-osuzhdennyh-za-prestuplenija-ekstremistskoj-napravlennosti-713397-2025/
https://belta.by/president/view/lukashenko-prinjal-reshenie-o-pomilovanii-14-osuzhdennyh-722261-2025/
https://belta.by/president/view/lukashenko-v-preddverii-dnja-nezavisimosti-pomiloval-16-osuzhdennyh-724258-2025/
https://belta.by/president/view/lukashenko-v-preddverii-dnja-nezavisimosti-pomiloval-16-osuzhdennyh-724258-2025/
https://belta.by/politics/view/ejsmont-lukashenko-pomiloval-52-zakljuchennyh-ishodja-iz-printsipov-gumanizma-736754-2025/
https://belta.by/politics/view/ejsmont-lukashenko-pomiloval-52-zakljuchennyh-ishodja-iz-printsipov-gumanizma-736754-2025/
https://belta.by/president/view/lukashenko-v-preddverii-dnja-narodnogo-edinstva-pomiloval-25-chelovek-737677-2025/
https://belta.by/president/view/lukashenko-v-preddverii-dnja-narodnogo-edinstva-pomiloval-25-chelovek-737677-2025/
https://www.dw.com/ru/vlasti-belarusi-osvobodili-sergea-tihanovskogo-i-ese-13-politzaklucennyh/a-72995461
https://www.bbc.com/russian/articles/cx2jl2ykrdvo
https://www.bbc.com/russian/articles/cx2jl2ykrdvo
https://meduza.io/feature/2025/09/11/lukashenko-osvobodil-i-reshil-deportirovat-52-belorusskih-politzaklyuchennyh
https://meduza.io/feature/2025/09/11/lukashenko-osvobodil-i-reshil-deportirovat-52-belorusskih-politzaklyuchennyh
https://spring96.org/ru/news/118644
https://prisoners.spring96.org/en/person/mikalai-dzjadok
https://prisoners.spring96.org/en/person/maksim-vinjarski
https://prisoners.spring96.org/en/person/aljaksandr-jaraszuk

Сярод вызваленых і дэпартаваных былі Сяргей Ціханоўскі, 
палітычны актывіст Зміцер Дашкевіч, журналісты Ігар 
Карней, Ігар Лосік, Ірына Слаўнікава, Павел Мажэйка, 
філосаф Уладзімір Мацкевіч і прынамсі 22 замежныя 
грамадзяне.20 
 
У той жа час апазіцыйны палітык Мікалай Статкевіч 
адмовіўся перасякаць мяжу і вярнуўся ў Беларусь пешшу з 
нейтральнай зоны. Паведамляецца, што ён быў вернуты ў 
папраўчую калонію ў Глыбокім,21 аднак адміністрацыя 
папраўчай калоніі адмаўляе вяртанне Статкевіча ва 
ўстанову.22 
 

 

У сумеснай заяве Спецыяльныя дакладчыкі па Беларусі і па правах чалавека і барацьбе з 
тэрарызмам, эксперты Рабочых груп па гвалтоўных або недобраахвотных знікненнях і адвольных 
затрыманнях, а таксама незалежны эксперт па правах пажылых людзей асудзілі спробу дэпартацыі 
Статкевіча з Беларусі і яго наступнае знікненне.23  
 
Па стане на верасень 2025 года, у Беларусі былі пазбаўленыя волі 29 прадстаўнікоў СМІ, у тым ліку 
па артыкулах 356 ("Здрада дзяржаве") і 361-1 ("Стварэнне экстрэмісцкага фарміравання або ўдзел у 
ім") Крымінальнага кодэкса,24 а з 2020 года прынамсі 41 СМІ было прызнана экстрэмісцкімі 
фармаваннямі.25  
 
За справаздачны перыяд па палітычна матываваных абвінавачваннях былі асуджаныя па меншай 
меры два адвакаты.26 У сумеснай заяве ад 15 жніўня 2025 г. Спецыяльныя дакладчыкі па сітуацыі ў 
Беларусі, па пытаннях катаванняў, па правах чалавека і барацьбе з тэрарызмам, па незалежнасці 
суддзяў і адвакатаў, а таксама эксперты Рабочых груп па адвольных затрыманнях і па 
дыскрымінацыі ў адносінах да жанчын і дзяўчынак выказалі занепакоенасць выпадкамі жорсткага 
абыходжання з палітычнымі зняволенымі і адмовай у належнай медыцынскай дапамозе, што вядзе 
да патэнцыйна незваротнай шкоды для здароўя ў месцах пазбаўлення волі.27 Былыя палітычныя 

                                                      
20 “Сёння былі вызваленыя 14 палітвязняў", "Наша Ніва", 21 чэрвеня 2025 г.;"Лукашэнка вызваліў (і вырашыў дэпартаваць) 
52 беларускіх палітвязняў", "Медуза", 11 верасня 2025 г.;"Ціск Польшчы даў вынік: на свабоду масава выйшлі журналісты 
"Белсату". Але пакуль не Пачобут", "Наша Ніва", 11 верасня 2025 г.; "Лукашэнка прыняў рашэнне аб памілаванні 14 
асуджаных”, Белта, 21 чэрвеня 2025 г.;"Памілаваныя 40 палітвязняў, у тым ліку палітык Мікалай Статкевіч", "Вясна", 12 
верасня 2025 г. 
21 “'Вызвалены" Статкевіч знойдзены ў калоніі ў Глыбокім", "Наша Ніва", 15 верасня 2025 г. 
22 “Беларусь: эксперты ААН асуджаюць знікненне Мікалая Статкевіча пасля спробы яго дэпартацыі”, УВКПЧ, 23 верасня 
2025 г. 
23 “Беларусь: эксперты ААН асуджаюць знікненне Мікалая Статкевіча пасля спробы яго дэпартацыі”, УВКПЧ, 23 верасня 
2025 г. 
24  “Сітуацыя з правамі чалавека ў Беларусі. Жнівень 2025”, “Вясна", 8 верасня 2025 г.;"Данііл Палянскі”, "Вясна", без даты; 
"Алег Супрунюк", "Вясна", без даты. 
25 Гл. табліцу ў артыкуле “Рэпрэсіі супраць журналістаў у Беларусі ў 2025 годзе, спіс зняволеных”, БАЖ, 27 ліпеня 2025 г. 
26 "Сяргей Хлыстоў", "Вясна", без даты; "Праваабаронцы паведамляюць, што ў Гомелі да турэмнага зняволення быў 
прысуджаны адвакат Сяргей Хлыстоў", "Права на абарону", 16 жніўня 2025 г.; "Суд над юрысткай за ўдзел у пратэстах і 15 
сутак спеваку за "пікет у інтэрнэце": хроніка пераследу 16–17 верасня", "Вясна", 17 верасня 2025 г.   
27 “Беларусь павінна пакласці канец жорсткаму абыходжанню са зняволенымі, асуджанымі па абвінавачваннях у 
тэрарызме і экстрэмізме, лічаць эксперты ААН”, УВКПЧ, 15 жніўня 2025 г. У прыватнасці, эксперты заклікалі беларускія 
ўлады неадкладна вызваліць Вікторыю Кульшу, зняволеную ў папраўчай калоніі № 24, для выратавання яе жыцця. Гл. 
“Беларусь: Эксперты патрабуюць неадкладнага вызвалення актывісткі Вікторыі Кульшы”, УВКПЧ, 19 мая 2025 г. 25 жніўня 
2025 года Камітэт ААН па ліквідацыі дыскрымінацыі ў адносінах да жанчын заклікаў ўлады Беларусі даць доступ да 
медыцынскага абследавання і псіхалагічнай падтрымкі і забяспечыць належныя ўмовы ўтрымання Кульшы. Гл. “КЛДЖ ААН 
заклікаў Беларусь прыняць тэрміновыя меры ў дачыненні да Вікторыі Кульшы", Respect-Protect-Fulfill", 27 жніўня 2025 г. 

https://www.ohchr.org/en/special-procedures/sr-belarus
https://www.ohchr.org/en/special-procedures/ie-older-persons
https://www.ohchr.org/en/special-procedures/sr-belarus
https://nashaniva.com/ru/370759
https://meduza.io/feature/2025/09/11/lukashenko-osvobodil-i-reshil-deportirovat-52-belorusskih-politzaklyuchennyh
https://meduza.io/feature/2025/09/11/lukashenko-osvobodil-i-reshil-deportirovat-52-belorusskih-politzaklyuchennyh
https://nashaniva.com/ru/376770
https://nashaniva.com/ru/376770
https://belta.by/president/view/lukashenko-prinjal-reshenie-o-pomilovanii-14-osuzhdennyh-722261-2025/
https://belta.by/president/view/lukashenko-prinjal-reshenie-o-pomilovanii-14-osuzhdennyh-722261-2025/
https://spring96.org/ru/news/118644
https://nashaniva.com/ru/377016
https://www.ohchr.org/en/press-releases/2025/09/belarus-un-experts-denounce-disappearance-mikalai-statkevich-after-his
https://www.ohchr.org/en/press-releases/2025/09/belarus-un-experts-denounce-disappearance-mikalai-statkevich-after-his
https://spring96.org/en/news/118626
https://prisoners.spring96.org/en/person/daniil-paljanski
https://prisoners.spring96.org/en/person/aleh-suprunjuk
https://baj.media/en/aglyady-manitoringi/repressions-against-journalists-in-belarus-2025-list-of-colleagues-in-prison/
https://prisoners.spring96.org/en/person/sjarhei-khlystou
https://www.defendersbelarus.org/news/tpost/iby4xvk7m1-pravozaschitniki-soobschayut-chto-v-gome
https://www.defendersbelarus.org/news/tpost/iby4xvk7m1-pravozaschitniki-soobschayut-chto-v-gome
https://spring96.org/ru/news/118692
https://spring96.org/ru/news/118692
https://www.ohchr.org/en/press-releases/2025/08/belarus-must-end-ill-treatment-prisoners-convicted-terrorism-and-extremism
https://www.ohchr.org/en/press-releases/2025/08/belarus-must-end-ill-treatment-prisoners-convicted-terrorism-and-extremism
https://www.ohchr.org/en/press-releases/2025/05/belarus-experts-demand-immediate-release-activist-viktoria-kulsha
https://respectprotectfulfill.org/news/komitet-oon-po-likvidatcii-diskriminatcii-v-otnoshenii-zhenshchin-prizval-belarus-priniat-obespechitelnye-mery-v-otnoshenii-viktorii-kulshi
https://respectprotectfulfill.org/news/komitet-oon-po-likvidatcii-diskriminatcii-v-otnoshenii-zhenshchin-prizval-belarus-priniat-obespechitelnye-mery-v-otnoshenii-viktorii-kulshi

зняволеныя паведамляюць, у прыватнасці, пра выпадкі збіцця, абраз і працяглага ўтрымання ў 
адзіночных камерах пры наўмысна нізкай тэмпературы і без належнай медыцынскай дапамогі.28 
 
У справаздачны перыяд два чалавекі памерлі ў папраўчых калоніях, а яшчэ трое памерлі неўзабаве 
пасля вызвалення.29 Сярод іх быў 61-гадовы бізнесмен Валянцін Штэрмер, асуджаны за каментары 
пра ўварванне Расеі ва Украіну, які, па паведамленнях, памёр у канцы траўня 2025 года ў папраўчай 
калоніі № 17 у Шклове30 пасля жорсткага абыходжання і пазбаўлення належнай медыцынскай 
дапамогі.31  
 
Акрамя таго, улады працягваюць адвольна працягваць тэрмін пазбаўлення волі палітычных 
зняволеных, выкарыстоўваючы артыкул 411 Крымінальнага кодэкса.32 Па стане на жнівень 2025 года 
46 палітычным зняволеным, якія ўжо адбываюць пакаранне, быў працягнуты тэрмін зняволення па 
артыкуле 411,33 прычым некаторым з іх тэрмін быў працягнуты некалькі разоў.34 
 

1.3. Злоўжыванне законамі аб барацьбе з тэрарызмам і экстрэмізмам 
 
Працягваўся пераслед з выкарыстаннем заканадаўства аб барацьбе з экстрэмізмам і тэрарызмам у 
дачыненні да тых, хто выказвае нязгоду з палітыкай уладаў.35  У перыяд з красавіка па жнівень 2025 
года36 ў "Спіс грамадзян Рэспублікі Беларусь, замежных грамадзян і асоб без грамадзянства, якія 
маюць дачыненне да экстрэмісцкай дзейнасці" было ўнесена не менш за 585 чалавек за ўдзел у 
мірных акцыях пратэсту ці іншых формах праявы меркаванага іншадумства.37 Асобы, уключаныя ў 
спіс “экстрэмістаў”, сутыкаюцца з фінансавымі абмежаваннямі ў дачыненні да адкрыцця банкаўскіх 
рахункаў і грашовых пераводаў, а таксама пазбаўленыя права працаваць у сферы адукацыі, 
дзяржаўнага кіравання, вайсковай службы і пэўных галінаў медыцыны.38  
 
У перыяд з красавіка па жнівень 2025 года Камітэт дзяржаўнай бяспекі і Міністэрства ўнутраных 

                                                      
28 "Калі мы адмовіліся падпісваць, нам пачалі ламаць пальцы". Гісторыя былога палітвязня Мікіты Літвіненкі”, “Вясна", 1 
верасня 2025 г.;"""У калоніі да мяне было жудаснае стаўленне". Палітык Дзмітрый Кучук распавёў пра "нізкі статус"”, 
“Вясна", 12 верасня 2025 г.;"Іллю Дубскага ў калоніі прымусілі самастойна выдаліць лязом татуіроўку з Пагоняй", "Вясна", 
15 верасня 2025 г.;""Зімой тэмпература ў ШІЗА такая, што ногі да пліткі прымярзаюць", -- Віталь Бандарук пра сваё 
заключэнне", Вясна, 17 верасня 2025 г. 
29 “Як беларусы паміраюць з-за палітычнага пераследу”, “Вясна", 9 верасня 2025 г.;"Беларусь: эксперты ААН заклікаюць да 
расследавання выпадкаў смерці ў месцах пазбаўлення волі", УВКПЧ, 16 ліпеня 2025; "Сітуацыя з правамі чалавека ў 
Беларусі. Май 2025”, "Вясна", 9 чэрвеня 2025 г. 
30 “Беларусь: эксперты ААН заклікаюць да расследавання выпадкаў смерці ў месцах пазбаўлення волі”, УВКПЧ, 16 ліпеня 
2025 г. 
31 “Беларусь: эксперты ААН заклікаюць да расследавання выпадкаў смерці ў месцах пазбаўлення волі”, УВКПЧ, 16 ліпеня 
2025 г. 
32  “Сітуацыя з правамі чалавека ў Беларусі. Жнівень 2025”, "Вясна", 8 верасня 2025 г. 
33  “Сітуацыя з правамі чалавека ў Беларусі. Жнівень 2025”, "Вясна", 8 верасня 2025 г. 
34 Напрыклад, Уладзімір Кніга быў двойчы асуджаны па артыкуле 411, Вікторыя Кульша была чатыры разы асуджаная па 
артыкуле 411, а Сяргей Раманаў быў тройчы асуджаны па артыкуле 411.  “Сітуацыя з правамі чалавека ў Беларусі. Май 
2025”, "Вясна", 9 чэрвеня 2025; "Сітуацыя з правамі чалавека ў Беларусі. Чэрвень 2025”, “Вясна", 7 ліпеня 2025 г.;"Вікторыя 
Кульша”, “Вясна", без даты; "Уладзімір Кніга", "Вясна", без даты; "Сяргей Раманаў", "Вясна", без даты. 
35 Гл. Зварот незалежных экспертаў па правах чалавека з заклікам расследаваць выпадкі жорсткага абыходжання з вязнямі, 
якія ўтрымліваюцца ў зняволенні па абвінавачваннях, звязаных з тэрарызмам і экстрэмізмам. “Беларусь павінна пакласці 
канец жорсткаму абыходжанню са зняволенымі, асуджанымі па абвінавачваннях у тэрарызме і экстрэмізме, лічаць 
эксперты ААН”, УВКПЧ, 15 жніўня 2025 г. 
36 Па стане на 19 верасня 2025 г.у спіс уключаны 5784 чалавекі. Гл. “Суд над кіраўніком банка і абнаўленне "спісу 
экстрэмістаў": хроніка пераследу 19 верасня", "Вясна", 19 верасня 2025 г.  
37 117 чалавек былі ўключаны ў спіс у жніўні 2025 г., 93 – у ліпені 2025 г., 124 – у чэрвені 2025 г., 112 – у маі 2025 г., 139 – у 
красавіку 2025 г. Гл. “Сітуацыя з правамі чалавека ў Беларусі. Красавік 2025”, "Вясна", 12 мая 2025 г.;"Сітуацыя з правамі 
чалавека ў Беларусі. Май 2025”, "Вясна", 9 чэрвеня 2025; "Сітуацыя з правамі чалавека ў Беларусі. Чэрвень 2025”, "Вясна", 
7 ліпеня 2025 г.; "Сітуацыя з правамі чалавека ў Беларусі. Ліпень 2025”, "Вясна", 6 жніўня 2025 г.; "Сітуацыя з правамі 
чалавека ў Беларусі. Жнівень 2025”, "Вясна", 8 верасня 2025 г. 
38  “Сітуацыя з правамі чалавека ў Беларусі. Ліпень 2025”, "Вясна", 6 жніўня 2025 г.; "Сітуацыя з правамі чалавека ў Беларусі. 
Жнівень 2025”, "Вясна", 8 верасня 2025 г. 

https://spring96.org/ru/news/118573
https://spring96.org/ru/news/118657
https://spring96.org/ru/news/118673
https://spring96.org/ru/news/118687
https://spring96.org/ru/news/118687
https://spring96.org/en/news/118029
https://www.ohchr.org/en/press-releases/2025/07/belarus-un-experts-call-investigations-deaths-custody
https://www.ohchr.org/en/press-releases/2025/07/belarus-un-experts-call-investigations-deaths-custody
https://spring96.org/en/news/118095
https://spring96.org/en/news/118095
https://www.ohchr.org/en/press-releases/2025/07/belarus-un-experts-call-investigations-deaths-custody
https://www.ohchr.org/en/press-releases/2025/07/belarus-un-experts-call-investigations-deaths-custody
https://spring96.org/en/news/118626
https://spring96.org/en/news/118626
https://spring96.org/en/news/118095
https://spring96.org/en/news/118095
https://spring96.org/en/news/118263
https://prisoners.spring96.org/en/person/viktoryja-kulsza
https://prisoners.spring96.org/en/person/viktoryja-kulsza
https://prisoners.spring96.org/en/person/uladzimir-kniha
https://prisoners.spring96.org/en/person/sjarhei-ramanau
https://www.ohchr.org/en/press-releases/2025/08/belarus-must-end-ill-treatment-prisoners-convicted-terrorism-and-extremism
https://www.ohchr.org/en/press-releases/2025/08/belarus-must-end-ill-treatment-prisoners-convicted-terrorism-and-extremism
https://www.ohchr.org/en/press-releases/2025/08/belarus-must-end-ill-treatment-prisoners-convicted-terrorism-and-extremism
https://spring96.org/ru/news/118722
https://spring96.org/ru/news/118722
https://spring96.org/en/news/117938
https://spring96.org/en/news/118095
https://spring96.org/en/news/118095
https://spring96.org/en/news/118263
https://spring96.org/en/news/118428
https://spring96.org/en/news/118626
https://spring96.org/en/news/118626
https://spring96.org/en/news/118428
https://spring96.org/en/news/118626

спраў абвясцілі экстрэмісцкімі арганізацыямі прынамсі 43 структуры,39 у тым ліку Беларускую 
асацыяцыю адвакатаў-праваабаронцаў, Беларускую сацыял-дэмакратычную партыю "Грамада",40 
ювелірны брэнд "Belaruskicry" і адукацыйную ініцыятыву для школьнікаў "Васьміног".41 Прызнаючы 
якую-небудзь арганізацыю экстрэмісцкай, улады крыміналізуюць ўдзел у яе дзейнасці і любое 
ўзаемадзеянне з ёй.42 
 
 
У перыяд з красавіка па жнівень 2025 года Камітэт дзяржаўнай бяспекі ўнёс па меншай меры 34 
чалавекі ў “Спіс асоб, якія маюць дачыненне да тэрарыстычнай дзейнасці”.43 Уключэнне ў "спіс 
тэрарыстаў" накладае строгі кантроль за фінансавымі аперацыямі, у прыватнасці, фактычна 
пазбаўляе палітычных зняволеных магчымасці атрымліваць грашовыя пераводы ў месцах 
пазбаўлення волі.44  
 

1.4. Транснацыянальныя рэпрэсіі / Беларусы ў выгнанні 
 
У справаздачны перыяд таксама працягваліся транснацыянальныя рэпрэсіі супраць беларусаў у 
выгнанні. У дакладзе, апублікаваным у чэрвені 2025 года, падкамітэт па правах чалавека 
Еўрапейскага парламента ўключыў Беларусь у лік краін, дзе ў перыяд з 2014 па 2024 год была 
зарэгістраваная найбольшая колькасць фізічных інцыдэнтаў транснацыянальных рэпрэсій супраць 
журналістаў (шэсць выпадкаў) і палітычных актывістаў (27 выпадкаў).45 Ён таксама асудзіў Беларусь 
за "выкарыстанне базы звестак Інтэрпола аб згубленых і скрадзеных пашпартах для пераследу 
іншадумцаў і іх затрымання падчас паездак за мяжу".46 
 
У перыяд з красавіка па верасень 2025 года па меншай меры 21 чалавек быў завочна асуджаны па 
палітычна матываваных абвінавачваннях, большасць з якіх атрымалі доўгія тэрміны пазбаўлення 
волі.47 Следчы камітэт таксама распачаў новыя крымінальныя справы ў дачыненні да асоб, якія 
раней ужо былі асуджаныя завочна.48  

                                                      
39 Па стане на сакавік 2025 года спіс налічваў 264 арганізацыі, а на канец жніўня 2025 года ў ім было ўжо 307 арганізацый. 
Гл. “Сітуацыя з правамі чалавека ў Беларусі. Сакавік 2025”, "Вясна", 8 красавіка 2025 г.;"Сітуацыя з правамі чалавека ў 
Беларусі. Жнівень 2025”, "Вясна", 8 верасня 2025 г. Важна адзначыць, што, па дадзеных "Вясны", асобныя арганізацыі, 
прызнаныя экстрэмісцкімі ў жніўні 2025 года, мелі прыкметы неанацысцкіх.   
40 Палітычная партыя была ліквідаваная рашэннем Вярхоўнага суда ў верасні 2023 г. “БСДП (Грамада) паведаміла пра сваю 
канчатковую ліквідацыю”, Pozirk, 22 студзеня 2024 г. 
41 “Міжнародныя юрыдычныя асацыяцыі выпусцілі заяву адносна прызнання Беларускай асацыяцыі адвакатаў правоў 
чалавека " экстрэмісцкім фарміраваннем“", Права на абарону, 12 верасня 2025 г.; "Сітуацыя з правамі чалавека ў Беларусі. 
Красавік 2025”, "Вясна", 12 мая 2025 г.;"Сітуацыя з правамі чалавека ў Беларусі. Май 2025”, "Вясна", 9 чэрвеня 2025; 
"Сітуацыя з правамі чалавека ў Беларусі. Ліпень 2025”, "Вясна", 6 жніўня 2025 г.; "Сітуацыя з правамі чалавека ў Беларусі. 
Жнівень 2025”, "Вясна", 8 верасня 2025 г. 
42  “Сітуацыя з правамі чалавека ў Беларусі. Красавік 2025”, "Вясна", 12 мая 2025 г.;"Сітуацыя з правамі чалавека ў Беларусі. 
Чэрвень 2025”, "Вясна", 7 ліпеня 2025 г. 
43 11 чалавек былі ўнесены ў спіс у ліпені 2025 г., 10 – у маі 2025 г., 13 – у красавіку 2025 г. Гл. “Сітуацыя з правамі чалавека 
ў Беларусі. Красавік 2025”, "Вясна", 12 мая 2025 г.;"Сітуацыя з правамі чалавека ў Беларусі. Май 2025”, "Вясна", 9 чэрвеня 
2025; "Сітуацыя з правамі чалавека ў Беларусі. Ліпень 2025”, "Вясна", 6 жніўня 2025 г. Па стане на 9 верасня 2025 г. з 1335 
чалавек, уключаных у "спіс тэрарыстаў", 639 з'яўляюцца грамадзянамі Беларусі, якія былі ўнесены ў яго па палітычных 
матывах. Гл. “"У "спіс тэрарыстаў " дадалі 9 чалавек"", "Вясна", 9 верасня 2025 г. 
44  “Сітуацыя з правамі чалавека ў Беларусі. Красавік 2025”, "Вясна", 12 мая 2025 г. 
45 С. Фюрстэнберг, М. Майклсен, С. Анстыс, “Транснацыянальныя рэпрэсіі ў дачыненні да праваабаронцаў: Уплыў на 
грамадзянскую прастору і адказнасць дзяржаў, якія іх прынялі", Падкамітэт Еўрапейскага парламента па правах 
чалавека, чэрвень 2025, стар. 18. 
46 Тамсама, стар. 13. 
47 “Спіс палітвязняў і асуджаных па крымінальных справах”, Праваабарончы цэнтр "Вясна", без даты. Напрыклад, 3 чэрвеня 
2025 г. Гродзенскі абласны суд прысудзіў Антона Матольку, заснавальніка праекта "Беларускі гаюн", які займаўся 
маніторынгам ваеннай актыўнасці, да 20 гадоў турэмнага зняволення. Гл. “Беларускі блогер Антон Матолька завочна 
прысуджаны да 20 гадоў турэмнага заключэння”, Беларуская асацыяцыя журналістаў, 3 чэрвеня 2025 г. 
48 Напрыклад, Следчы камітэт распачаў новую крымінальную справу ў дачыненні да выкладчыка Беларускага Свабоднага 
Ўніверсітэта Алеся Лагвінца. 1 ліпеня 2024 г.ён быў завочна прысуджаны да 10 гадоў пазбаўлення волі па справе 
"аналітыкаў Ціханоўскай" і быў унесены ў спіс "тэрарыстаў" і "экстрэмістаў". Лагвінец абвінавачваецца па тых жа 

https://www.defendersbelarus.org/news/tpost/4xcmi8efb1-mezhdunarodnie-yuridicheskie-assotsiatsi
https://www.defendersbelarus.org/news/tpost/4xcmi8efb1-mezhdunarodnie-yuridicheskie-assotsiatsi
https://spring96.org/en/news/117938
https://spring96.org/en/news/117938
https://spring96.org/en/news/118095
https://spring96.org/en/news/118428
https://spring96.org/en/news/118626
https://spring96.org/en/news/118626
https://spring96.org/en/news/117938
https://spring96.org/en/news/118263
https://spring96.org/en/news/118263
https://spring96.org/en/news/117938
https://spring96.org/en/news/117938
https://spring96.org/en/news/118095
https://spring96.org/en/news/118428
https://spring96.org/ru/news/118632
https://spring96.org/en/news/117938
https://www.europarl.europa.eu/RegData/etudes/STUD/2025/754475/EXPO_STU(2025)754475_EN.pdf
https://prisoners.spring96.org/en/list?view=1&verdict_from=01.04.2025&verdict_to=18.09.2025&cluster%5b%5d=51
https://baj.media/en/belarus-blogger-anton-matolka-to-20-years-in-prison-in-absentia/
https://baj.media/en/belarus-blogger-anton-matolka-to-20-years-in-prison-in-absentia/

У дачыненні да былых палітвязняў, якія знаходзяцца ў выгнанні, былі распачатыя новыя 
крымінальныя справы.49 Важна адзначыць, што ў жніўні 2025 года ўлады правялі серыю ператрусаў, 
канфіскацый маёмасці і допытаў у дачыненні да 207 чалавек, якія ўдзельнічалі ў мірных акцыях 
пратэсту за мяжой.50 Следчы камітэт распачаў дзве справы паводле артыкулаў 361 Частка 3 ("Заклікі 
да санкцый і іншых дзеянняў, накіраваных на прычыненне шкоды нацыянальнай бяспецы") і 361-4 
Частка 2 ("Садзейнічанне экстрэмісцкай дзейнасці") і разглядае магчымасць правядзення судовых 
працэсаў завочна.51  
 
 
 
 

1.5. Міжнародныя арганізацыі і Беларусь 
 
26 сакавіка 2025 года Савет па правах чалавека ААН падоўжыў на год мандаты Спецыяльнага 
дакладчыка па сітуацыі з правамі чалавека ў Беларусі (Спецыяльны дакладчык па Беларусі) і Групы 
незалежных экспертаў па сітуацыі з правамі чалавека ў Беларусі (GIEB).52 
 
У сваёй рэзалюцыі ад 3 красавіка 2025 года, у падрыхтоўцы якой інфармацыйна ўдзельнічала 
Платформа IAPB, перадаўшы адпаведную інфармацыю, Еўрапейскі парламент асудзіў рэпрэсіі ў 
дачыненні да беларусаў за мяжой у выглядзе крымінальнага пераследу і канфіскацыі актываў.53 
Еўрапейскі парламент таксама палічыў пераслед беларускіх грамадзян за мірную дэмакратычную 
дзейнасць за мяжой з дапамогай завочнага крымінальнага пераследу парушэннем 
тэрытарыяльнага суверэнітэту дзяржаў-членаў Еўрапейскага Саюза і заклікаў "адпаведныя краіны 
ігнараваць ордэры Інтэрпола на арышт палітычных апанентаў Лукашэнкі з мэтай іх экстрадыцыі".54 
 
19 мая 2025 года Літва падала ў Міжнародны Суд заяву аб узбуджэнні разбору супраць Беларусі ў 
сувязі з "масавай незаконнай перапраўкай мігрантаў" з Беларусі ў Літву ў парушэнне Пратакола 
супраць незаконнага ўвозу мігрантаў па сушы, моры і паветры.55 
 
У перыяд з красавіка па верасень 2025 года Спецыяльны дакладчык па Беларусі апублікаваў два 
даклады. Апісваючы сітуацыю з правамі чалавека ў Беларусі ў перыяд з 1 красавіка 2024 года па 31 
сакавіка 2025 года, дакладчык адзначыў працяг злоўжывання заканадаўствам аб барацьбе з 
тэрарызмам і экстрэмізмам у мэтах палітычна матываванага пераследу; экстратэрытарыяльны 
                                                      
артыкулах, па якіх ён быў асуджаны ў 2024 годзе: частка 3 артыкула 130 ("Распальванне варожасці"), Частка 1 артыкула 357 
("Змова ці іншыя дзеянні, накіраваныя на захоп дзяржаўнай улады"), Частка 6 артыкула 16 і частка 3 артыкула 361 ("Заклікі 
да санкцый і іншых дзеянняў, накіраваных на нанясенне шкоды нацыянальнай бяспецы"), а таксама часткі 1 і 3 артыкула 
361-1 ("Стварэнне або ўдзел у экстрэмісцкім фарміраванні"). Гл. “Новыя завочныя крымінальныя справы: хроніка 
пераследу 25-29 красавіка”, "Вясна", 29 красавіка 2025 г. 
49 Напрыклад, дзве крымінальныя справы былі распачатыя супраць Паліны Шарэнды-Панасюк і адна справа супраць 
праваабаронцы Леаніда Судаленкі. “Новыя завочныя крымінальныя справы: хроніка пераследу 25-29 красавіка”, "Вясна", 
29 красавіка 2025 г. 
50 “Ператрусы, канфіскацыя маёмасці, допыты: як Беларусь пераследуе ўдзельнікаў акцый салідарнасці за мяжой”, 
"Вясна", 7 жніўня 2025 г. 
51 “Ператрусы, канфіскацыя маёмасці, допыты: Як Беларусь пераследуе ўдзельнікаў акцый салідарнасці за мяжой”, 
“Вясна", 7 жніўня 2025 г.;"Рэжым абвінавачвае яшчэ 207 беларусаў, якія знаходзяцца ў выгнанні, ва ўдзеле ў 
дэманстрацыях на Дзень Волі за мяжой", "Вясна", 6 жніўня 2025 г. 
52 СПЧ ААН, Становішча ў галіне правоў чалавека ў Беларусі, 26 сакавіка 2025 г., A/HRC/58/L.10, пункты 7-8. 
53 Рэзалюцыя Еўрапейскага парламента ад 3 красавіка 2025 г. аб непасрэднай пагрозе далейшых рэпрэсій з боку рэжыму 
Лукашэнкі ў Беларусі -- пагрозы Следчага камітэта (2025/2629 (RSP)), Еўрапейскі парламент, 3 красавіка 2025, пункт 2. Гл. 
Кіруючы дакумент УВКПЧ па транснацыянальных рэпрэсіях “Транснацыянальныя рэпрэсіі”, УВКПЧ, 18 чэрвеня 2025 г.  
54 Рэзалюцыя Еўрапейскага парламента ад 3 красавіка 2025 г. аб непасрэднай пагрозе далейшых рэпрэсій з боку рэжыму 
Лукашэнкі ў Беларусі -- пагрозы Следчага камітэта (2025/2629 (RSP)), Еўрапейскі парламент, 3 красавіка 2025, пункт 4. 
55"Літва звяртаецца ў Міжнародны Суд у Гаазе з нагоды парушэння Беларуссю міжнароднага права ў сувязі з міграцыйным 
крызісам, выкліканым рэжымам Лукашэнкі", Міністэрства замежных спраў Літоўскай Рэспублікі, 19 мая 2025 г.; "Літва 
ўзбуджае судовае разбіральніцтва супраць Беларусі", Міжнародны Суд, 19 мая 2025 г. 

https://spring96.org/ru/news/117854
https://spring96.org/ru/news/117854
https://spring96.org/ru/news/117854
https://spring96.org/en/news/118444
https://spring96.org/en/news/118444
https://spring96.org/en/news/118424
https://spring96.org/en/news/118424
https://docs.un.org/en/a/hrc/58/l.10
https://www.europarl.europa.eu/doceo/document/TA-10-2025-0063_EN.html
https://www.ohchr.org/en/documents/tools-and-resources/transnational-repression
https://www.europarl.europa.eu/doceo/document/TA-10-2025-0063_EN.html
https://www.urm.lt/en/news/928/lithuania-refers-belarus-to-the-international-court-of-justice-in-the-hague-over-the-international-law-violating-migrant-crisis-caused-by-the-lukashenko-regime:44166
https://www.urm.lt/en/news/928/lithuania-refers-belarus-to-the-international-court-of-justice-in-the-hague-over-the-international-law-violating-migrant-crisis-caused-by-the-lukashenko-regime:44166
https://www.icj-cij.org/sites/default/files/case-related/200/200-20250519-pre-01-00-en.pdf
https://www.icj-cij.org/sites/default/files/case-related/200/200-20250519-pre-01-00-en.pdf

пераслед, у тым ліку з дапамогай завочных судовых працэсаў і экспрапрыяцыі маёмасці ў Беларусі; 
жорсткае абыходжанне са зняволенымі, бестэрміновае пазбаўленне волі на падставе прысудаў па 
артыкуле 411 КК ("Злоснае непадпарадкаванне патрабаванням адміністрацыі папраўчай установы") 
і палітычна матываванае накіраванне ва ўстановы для прымусовага псіхіятрычнага лячэння; 
прымяненне рэпрэсіўных мер у дачыненні да членаў сем'яў асоб, якіх улады лічаць нелаяльнымі, і 
прадстаўнікоў ЛГБТК+.56 
 
У сваім дакладзе за ліпень 2025 года дакладчык прыйшоў да высновы, што Беларусь сістэматычна 
практыкуе "дыскрымінацыю і пераслед па палітычных матывах як у дзяржаўным, так і ў прыватным 
сектары; неабгрунтаваныя абмежаванні доступу да розных прафесій па палітычных матывах; 
выкарыстанне цяжкай, небяспечнай прымусовай працы за мізэрную плату або без аплаты ў якасці 
пакарання для несправядліва пазбаўленых волі асоб; а таксама поўнае знішчэнне правоў 
прафсаюзаў".57 
 
У сваім дакладзе ад 4 верасня 2025 года пад назвай "Ліквідацыя прабелаў у забеспячэнні адказнасці 
за парушэнні правоў чалавека і звязаныя з імі злачынствы ў Беларусі" Група незалежных экспертаў 
па Беларусі (GIEB) абагульніла свае высновы і прадставіла магчымыя механізмы забеспячэння 
адказнасці, у тым ліку стварэнне міжнароднага спецыяльнага трыбунала па Беларусі, зварот у 
Міжнародны крымінальны суд, прымяненне прынцыпу ўніверсальнай юрысдыкцыі і 
міждзяржаўныя разборы ў Міжнародным судзе ААН. Група адзначыла, што мае дастатковыя 
падставы меркаваць ,што "Прэзідэнт і іншыя высокапастаўленыя дзяржаўныя службовыя асобы 
прымалі ўдзел у здзяйсненні злачынстваў супраць чалавечнасці ў выглядзе палітычнага пераследу і 
пазбаўлення волі, і [...] павінны стаць аб'ектам судовых расследаванняў для вызначэння іх 
індывідуальнай крымінальнай адказнасці".58 Акрамя таго, у дакладзе ўстаноўлена, што "Прэзідэнт 
Лукашэнка граў ключавую ролю ў здзяйсненні парушэнняў і злачынстваў і, у цэлым, у 
функцыянаванні арганізаванага рэпрэсіўнага апарата ў Беларусі", а таксама "аддаваў загады і 
распараджэнні, якія прывялі да парушэнняў правоў чалавека і звязаных з імі злачынстваў супраць 
рэальных або меркаваных апанентаў, асабліва ў перыяд, які папярэднічаў прэзідэнцкім выбарам 
2020 года і пасля іх".59 Акрамя Прэзідэнта Лукашэнкі, Група падкрэсліла "інструментальную" ролю 
былога міністра ўнутраных спраў Беларусі Юрыя Караева,60 а таксама Мікалая Карпянкова61 -- 
дзейнага намесніка міністра ўнутраных спраў і камандуючага ўнутранымі войскамі, а таксама 
былога начальніка ГУБАЗіК (верасень 2014 – кастрычнік 2020) -- у гвалтоўным падаўленні мірных 
пратэстаў 2020 года.62  
 
Група прыйшла да высновы, што"арганізаваная кампанія гвалту і жорсткага абыходжання, якая 
праводзіцца беларускімі ўладамі з 1 мая 2020 года, з'яўляецца часткай дыскрымінацыйнай палітыкі, 
накіраванай на сістэматычны пераслед і падаўленне любой асобы, а таксама ліквідацыю любых 
грамадзянскіх ці палітычных арганізацый, якія займаюць пазіцыю, адрозную ад пазіцыі ўрада, ці 

                                                      
56 СПЧ ААН, даклад Спецыяльнага дакладчыка па сітуацыі з правамі чалавека ў Беларусі, 22 красавіка 2025 г., A/HRC/59/59, 
пункт 3. 
57 Генеральная Асамблея ААН, даклад Спецыяльнага дакладчыка па сітуацыі з правамі чалавека ў Беларусі, 22 ліпеня 2025 
г., A/80/217, пункт 98. 
58 СПЧ ААН, Даклад Групы незалежных экспертаў па сітуацыі з правамі чалавека ў Беларусі "Ліквідацыя прабелаў у 
забеспячэнні адказнасці за парушэнні правоў чалавека і звязаныя з імі злачынствы ў Беларусі", 4 верасня 2025 г., 
A/HRC/60/CRP.1., пункт 30. 
59 СПЧ ААН, Даклад Групы незалежных экспертаў па сітуацыі з правамі чалавека ў Беларусі "Ліквідацыя прабелаў у 
забеспячэнні адказнасці за парушэнні правоў чалавека і звязаныя з імі злачынствы ў Беларусі", 4 верасня 2025 г., 
A/HRC/60/CRP.1., пункт 31. 
60 Караеў займаў пасаду міністра ўнутраных спраў з 11 чэрвеня 2019 г. па 29 кастрычніка 2020 г. 
61 Карпянкоў займае пасаду намесніка міністра ўнутраных спраў і камандуючага ўнутранымі войскамі, а таксама з'яўляецца 
былым кіраўніком ГУБАЗіК (верасень 2014 - кастрычнік 2020). 
62 СПЧ ААН, Даклад Групы незалежных экспертаў па сітуацыі з правамі чалавека ў Беларусі "Ліквідацыя прабелаў у 
забеспячэнні адказнасці за парушэнні правоў чалавека і звязаныя з імі злачынствы ў Беларусі", 4 верасня 2025 г., 
A/HRC/60/CRP.1., пункты 32-33. 

ўспрымаюцца як такія".63 Акрамя таго, Група вызначыла, што "дзяржава Беларусь не толькі не 
праяўляе ні гатоўнасці, ні здольнасці прыцягнуць да адказнасці вінаватых у міжнародных 
злачынствах, якія падпадаюць пад яе юрысдыкцыю, але і спрыяе беспакаранасці меркаваных 
злачынцаў".64 
 
 

2. Збор і аналіз доказаў  
 

2.1. Інтэрв'ю з пацярпелымі / сведкамі і спадарожныя матэрыялы 
 
У справаздачны перыяд Платформа IAPB сабрала інфармацыю і доказы ад 63 пацярпелых і сведак 
(19 жанчын і 44 мужчын) адносна меркаваных злачынстваў па міжнародным праве, давёўшы 
агульную колькасць апытаных да 3 245 чалавек. Гэтыя інтэрвію ўтрымліваюць інфармацыю пра 
затрыманні, жорсткае абыходжанне з затрыманымі, асабліва пра цяжкія ўмовы ўтрымання пад 
вартай і розныя формы фізічнага і псіхалагічнага гвалту, а таксама пра пераслед з боку дзяржаўных 
органаў, у тым ліку ў дачыненні да беларускіх уцекачоў за мяжу.  
 

 

Перададзеныя новымі сведкамі 
матэрыялы павялічылі закрытую 
калекцыю Платформы IAPB да 36 198 
дакументаў. Яны ўключаюць аўдыё- і 
відэаматэрыялы, медыцынскія і судовыя 
дакументы, фатаграфіі пашкоджанняў і 
іншыя адпаведныя матэрыялы. 
Перакладзеныя на ангельскую мову з 
дапамогай праграмнага забеспячэння 
для аўтаматычнага перакладу, 
дакументы заносяцца ў каталог для 
захавання і аналізу ў закрытай базе 
дадзеных Платформы. 

Акрамя таго, матэрыялы кадзіруюцца згодна падрабязнай методыкі, што палягчае пошук доказаў у 
базе дадзеных. Такі падыход дазваляе ажыццяўляць пошук па розных крытэрах -- напрыклад, па 
часе і месцы інцыдэнту або затрымання, па месцы ўтрымання пад вартай, па згаданых у інтэрв'ю 
або дакументах службовых асобах, і канкрэтных формах жорсткага абыходжання. Ён таксама 
павышае якасць аналізу матэрыялаў і падрыхтоўку аналітычных аглядаў, якія выкарыстоўваюцца 
для падтрымкі расследаванняў як на нацыянальным, так і на міжнародным узроўнях.  
 

                                                      
63 СПЧ ААН, Даклад Групы незалежных экспертаў па сітуацыі з правамі чалавека ў Беларусі "Ліквідацыя прабелаў у 
забеспячэнні адказнасці за парушэнні правоў чалавека і звязаныя з імі злачынствы ў Беларусі", 4 верасня 2025 г., 
A/HRC/60/CRP.1., пункт 16. 
64 СПЧ ААН, Даклад Групы незалежных экспертаў па сітуацыі з правамі чалавека ў Беларусі "Ліквідацыя прабелаў у 
забеспячэнні адказнасці за парушэнні правоў чалавека і звязаныя з імі злачынствы ў Беларусі", 4 верасня 2025 г., 
A/HRC/60/CRP.1., пункт 62. 

Платформа працягвае шукаць 
магчымасці для атрымання новай 
інфармаванай згоды ад пацярпелых і 
сведак, з тым каб забяспечыць 
юрыдычную сілу інфармацыі для яе 
перадачы трэцім бакам. На 30 верасня 
2025 года больш за 1103 пацярпелых 
/сведак падпісалі форму згоды. Формы 
згоды абнаўляюцца для забеспячэння іх 
адпаведнасці міжнародным стандартам 
і патрабаванням GDPR, з тым каб іх 
можна было выкарыстоўваць у ходзе 
крымінальнага расследавання і судовага 
разбору. Акрамя таго, гэта дазваляе 
сведкам перагледзець і пацвердзіць 
сваю згоду, паколькі іх асабістыя 
абставіны могуць змяніцца з цягам часу. 

 

 

 
Адным з ключавых кірункаў працы Платформы з'яўляецца падрыхтоўка "кароткіх пераказаў 
паказанняў сведак", у якіх абагульняюцца стэнаграмы інтэрв'ю і адпаведныя матэрыялы па тых 
сведках, якія далі згоду на перадачу сваіх паказанняў механізмам прыцягнення да адказнасці. 
Кароткія пераказы паказанняў сведак з'яўляюцца распаўсюджаным інструментам у міжнародных 
крымінальных працэсах, а таксама дазваляюць больш выразна пазначыць наяўную на дадзены 
момант доказную базу і з'яўляюцца пераважным фарматам для нацыянальных і міжнародных 
органаў у складзе іншых аналітычных матэрыялаў або ў якасці самастойнага прадукту. У пачатку 
2025 г. Платформа перагледзела і абнавіла свае ўнутраныя кіруючыя прынцыпы падрыхтоўкі 
кароткіх пераказаў паказанняў сведак з улікам назапашанага досведу. На верасень 2025 года 
Платформа IAPB падрыхтавала 404 кароткія пераказы паказанняў сведак. 
 

2.2. Інфармацыя з адкрытых крыніц  
 
У дадатак да доказаў, атрыманых у сведак, Платформа працягвае збіраць інфармацыю з адкрытых 
крыніц, у тым ліку паведамленні ў сацыяльных сетках і аўдыё- і відэаматэрыялы, навінавыя 
артыкулы і рэпартажы, публікацыі дзяржаўных і прыватных арганізацый, спадарожнікавыя здымкі, 
матэрыялы судовых спраў і архіваў, а таксама іншую інфармацыю з блогаў, форумаў і вэб-сайтаў.  

 
Інфармацыя і доказы з адкрытых крыніц таксама адыгралі важную ролю ў падрыхтоўцы 
аналітычных прадуктаў і адказаў органам пракуратуры. . 
 
На сённяшні дзень Платформа сабрала больш за 2 022 453 матэрыялы са 1057 адкрытых крыніц, 
верыфікавала інфармацыю, актыўна даследавала актуальныя пытанні і захавала доказы з 
афіцыйных беларускіх вэб-сайтаў, каб прадухіліць іх страту ў выніку пазнейшага выдалення 
кантэнту. Калекцыя ўтрымлівае больш за 383 000 відэа, 959 000 малюнкаў і 678 000 тэкставых 
дакументаў.  

2.3. Доказы датычнасці  
 
Платформа працягвае праводзіць аналіз доказаў датычнасці з мэтай пачатку крымінальных спраў 
супраць патэнцыйных падазраваных, для падрыхтоўкі справаздачы, што абагульняе гэты аналіз. 
Доказы датычнасці -- гэта доказы і інфармацыя, якія ўстанаўліваюць сувязь паміж злачынствамі, 
здзейсненымі непасрэднымі выканаўцамі на месцах (напрыклад, у месцах пазбаўлення волі, 
аддзяленнях міліцыі або падчас вулічных акцый пратэсту), і службовымі асобамі сярэдняга і 
вышэйшага звяна, датычнымі да іх здзяйснення.  
 
Пры аналізе доказаў датычнасці існуюць значныя цяжкасці, над пераадоленнем якіх працуе 
Платформа. Паколькі ў розных юрысдыкцыях дзейнічаюць розныя нормы, якія рэгулююць пытанні 
здзяйснення злачынстваў і саўдзелу, Платформа IAPB павінна ўлічваць некалькі прававых сістэм, 
якія вызначаюць адказнасць за такія дзеянні.  
 
На дадзены момант Платформа IAPB правяла аналіз заканадаўства розных юрысдыкцый, якое 
рэгулюе пытанні здзяйснення злачынстваў і саўдзелу, і выявіла агульныя элементы для аналізу. 
Таксама быў разгледжаны шырокі спектр крыніц -- як інтэрв'ю з пацярпелымі і сведкамі, так і 
матэрыялы з адкрытых крыніц -- з мэтай вызначэння інфармацыі, якая мае значэнне для доказу 
датычнасці. У прыватнасці, была праведзена ідэнтыфікацыя службовых асоб, якія маглі быць 
сувыканаўцамі, ускоснымі выканаўцамі, падбухторшчыкамі або памагатымі злачынстваў, альбо 
могуць быць прыцягнутыя да адказнасці ў адпаведнасці з дактрынай адказнасці камандавання і 
вышэйстаячых асоб, паколькі яны ведалі або павінны былі ведаць аб злачынствах, здзейсненых іх 
падначаленымі або асобамі, якія знаходзяцца пад іх кантролем, і не прадухілілі, не спынілі і не 
паведамілі пра такія злачынствы. У бліжэйшыя месяцы гэтая праца будзе працягвацца.  
 

2.4. Гендарна-кампетэнтны падыход да аналізу 
 
Трымаючыся свайго абавязацельства па ўжыванні гендарна-кампетэнтнага падыходу ў 
дакументаванні, аналізе і падтрымцы органаў па забеспячэнні адказнасці, на працягу 
справаздачнага перыяду Платформа IAPB правяла камеральнае даследаванне і інтэрв'ю з 
беларускімі экспертамі ў галіне гендара, каб вывучыць, як гендарныя нормы паўплывалі на 
здзяйсненне злачынстваў на сексуальнай і гендарнай глебе (СГЗ) да, падчас і пасля прэзідэнцкіх 
выбараў у жніўні 2020 года.  
 
Дадзенае даследаванне таксама аналізуе структурныя фактары, якія спрыяюць здзяйсненню такіх 
злачынстваў, і бар'еры, з якімі сутыкаюцца пацярпелыя і сведкі пры іх расследаванні. На падставе 
гэтых высноў Платформа IAPB рыхтуе справаздачу для органаў пракуратуры аб гендарных нормах, 
якая будзе ўключаць інфармацыю пра ролю гендара ў здзяйсненні злачынстваў у Беларусі і пра 
перашкоды ў расследаванні СГЗ, а таксама рэкамендацыі па выяўленні СГЗ і ліквідацыі перашкод 
для раскрыцця інфармацыі з улікам найлепшай практыкі і беларускага кантэксту. 

Гэтая дзейнасць спрыяла фарміраванню рэкамендацый для пракуратур і аказала ўплыў на развіццё 
больш шырокага падыходу каманды IAPB да ўмацавання сваёй гендарнай кампетэнтнасці. На 
наступным этапе праекта Платформа IAPB правядзе круглы стол з удзелам нацыянальных і 
міжнародных экспертаў для абмеркавання высноў справаздачы і іх значэння для расследавання і 
рэагавання на СГЗ. 
 
 

3. Дапамога механізмам па прыцягненню да адказнасці   
 

3.1. Падтрымка Канцылярыі Пракурора Міжнароднага крымінальнага суда 
 
На працягу справаздачнага перыяду Платформа IAPB перадала ў Канцылярыю Пракурора 
Міжнароднага крымінальнага суда доказы і інфармацыю ў падтрымку папярэдняга расследавання 
ў дачыненні да меркаваных злачынстваў супраць чалавечнасці, у тым ліку дэпартацыі, пераследу і 
іншых бесчалавечных актаў, меркавана здзейсненых высокапастаўленымі беларускімі службовымі 
асобамі з 1 мая 2020 года. 
 
Услед за сваім паведамленнем, накіраваным 31 студзеня 2025 года, у якім былі прадстаўлены 
адпаведныя паказанні сведак, а таксама фактычны і прававы аналіз, Платформа IAPB перадала 
дадатковыя доказы для бягучага расследавання, у прыватнасці. ў дачыненні да абстаноўкі ціску ў 
Беларусі, якая фактычна змушала беларусаў пакідаць краіну.  
 

3.2. Падтрымка нацыянальных органаў пракуратуры 
 
У справаздачным перыядзе Платформа IAPB працягвала перадаваць паказанні сведак і інфармацыю 
з адкрытых крыніц нацыянальным органам пракуратуры дзвюх дзяржаў у адказ на іх запыты ў 
падтрымку расследаванняў меркаваных злачынстваў, здзейсненых у Беларусі ў дачыненні да 
канкрэтных асоб. Перададзеныя доказы ўтрымлівалі дадатковыя падрабязнасці аб затрыманні 
пацярпелых, інфармацыю аб прысутнасці супрацоўнікаў дзяржаўных органаў у раёне, дзе 
праводзіліся затрыманні, звесткі аб месцах утрымання пад вартай, дзе знаходзіліся пацярпелыя, а 
таксама імёны дзяржаўных служачых, што там працуюць, якія назвалі сведкі. 
 
Акрамя таго, Платформа атрымала новы запыт ад пракуратуры яшчэ адной дзяржавы, адказ на які 
знаходзіцца ў працэсе падрыхтоўкі.    
 
У дадатак, Платформа IAPB перадала вынікі 
свайго факталагічнага і прававога аналізу ў 
дачыненні да меркаваных міжнародных 
злачынстваў, здзейсненых у Беларусі з мая 
2020 года, органам пракуратуры шасці 
дзяржаў, якія на сённяшні дзень звярнуліся 
да IAPB па дапамогу. Дзякуючы акцэнту на 
кантэкстуальных элементах злачынстваў 
супраць чалавечнасці, гэты аналіз 
накіраваны на аказанне дадатковай 
падтрымкі ў бягучых расследаваннях і 
садзейнічанне ў больш поўным разуменні 
кантэксту асобных разгляданых інцыдэнтаў. 

 

 

Пасля нядаўняга вызвалення вязняў з беларускіх папраўчых устаноў IAPB звязалася з дзяржавамі, 
грамадзяне якіх былі вызваленыя і пакінулі Беларусь, і цяпер могуць даць паказанні аб парушэннях 

правоў чалавека, ад якіх яны, магчыма, пацярпелі падчас утрымання пад вартай, з прапановай 
аказаць ім падтрымку. 
 

3.3. Падтрымка Групы незалежных экспертаў па Беларусі  
 
У справаздачны перыяд Платформа IAPB працягвала супрацоўніцтва з Групай незалежных экспертаў 
па сітуацыі з правамі чалавека ў Беларусі (GIEB) -- следчым механізмам ААН, створаным на падставе 
рэзалюцыі A/HRC/RES/55/27 ад 4 красавіка 2024 года, у адпаведнасці з дзейсным Мемарандумам 
аб узаемаразуменні. На момант падрыхтоўкі дадзенай справаздачы Платформа IAPB рыхтуе сваю 
другую перадачу матэрыялаў для Групы з мэтай садзейнічання экспертам у падрыхтоўцы іх будучага 
даклада.  
 

3.4. Падтрымка адвакатаў  
 
У справаздачны перыяд таксама працягвалася падтрымка незалежных адвакатаў з дзвюх дзяржаў, 
якія звярнуліся да платформы IAPB па садзейнічанне ў рамках нацыянальных судовых працэсаў, 
звязаных з парушэннямі правоў чалавека і злачынствамі, здзейсненымі ў Беларусі з мая 2020 года. 
 
У абодвух выпадках Платформа IAPB таксама наўпрост звязалася з адпаведнымі органамі 
пракуратуры, і прапанавала перадаць па іх запыце адпаведныя доказы, інфармацыю і аналітычныя 
матэрыялы. 
 

3.5. Даклад "Шляхі забеспячэння адказнасці для Беларусі" 
 
У справаздачны перыяд Платформа IAPB завяршыла падрыхтоўку дакладу "Шляхі забеспячэння 
адказнасці для Беларусі: механізмы рэагавання на парушэнні правоў чалавека і міжнароднага 
крымінальнага права", публікацыя якога запланавана на 3 кастрычніка 2025 года.  
 

 

Даклад апісвае механізмы, накіраваныя на 
забеспячэнне адказнасці дзяржавы, механізмы, 
накіраваныя на забеспячэнне індывідуальнай 
крымінальнай адказнасці, а таксама механізмы, 
якія спрыяюць вырашэнню задач у рамках 
абедзвюх сфер. Акрамя таго, ён дае ацэнку таго, 
як на сённяшні дзень разглядаецца сітуацыя ў 
Беларусі, выяўляе існыя прабелы і прапануе 
далейшыя дзеянні і механізмы, якія можна 
выкарыстоўваць для іх ліквідацыі. 
Падкрэсліваючы важнасць правасуддзя для 
пацярпелых, даклад робіць акцэнт на іх удзеле, а 
таксама на патэнцыйнай ролі арганізацый 
грамадзянскай супольнасці ў рамках кожнага 
механізму і аналізуе, як кожны з механізмаў 
спрыяе забеспячэнню правасуддзя, 
арыентаванага на інтарэсы пацярпелых.  
Апісваючы даступныя варыянты, даклад 
закліканы дапамагчы дзяржавам у вызначэнні 
адпаведных механізмаў забеспячэння 
адказнасці. Ён падрабязна выкладае крокі, 
неабходныя для задзейнічання кожнага 
механізма і даследуе патэнцыйныя вынікі і 
перавагі кожнага з варыянтаў. 

Даклад робіць выснову, што кожны з гэтых механізмаў робіць свой унёсак у дасягненне таго, чаго 
паслядоўна дамагаюцца пацярпелыя: прызнанне праўды, прыцягненне вінаватых да адказнасці і 
адказнасць дзяржавы, доступ да сродкаў прававой абароны і гарантыі непаўтарэння. Эфектыўнасць 
гэтых механізмаў залежыць не толькі ад ажыццяўлення імі сваіх уласных функцый, але і ад іх 
узаемадзеяння і ўзаемнага ўмацавання з цягам часу. Акрамя таго, даклад падкрэслівае, што 
большасць з гэтых механізмаў патрабуе актыўнага ўдзелу дзяржаў, якія застаюцца асноўнымі 
гарантамі міжнароднага правасуддзя.  
 
Нарэшце, для дасягнення правасуддзя ў Беларусі неабходныя паслядоўныя, мэтанакіраваныя і 
скаардынаваныя дзеянні ў рамках некалькіх механізмаў, у цэнтры якіх знаходзяцца пацярпелыя. 
Толькі дзякуючы інклюзіўнаму і арыентаванаму на пацярпелых падыходу міжнародная супольнасць 
можа дамагчыся таго, каб праўда, забеспячэнне адказнасці і пакрыццё шкоды паслядоўна 
выконваліся як універсальныя прынцыпы, а не ўжываліся выбарачна. 
 
Рэкамендацыі даклада заклікаюць дзяржавы: 

• забяспечыць наяўнасць прававых рамак для эфектыўнага расследавання і пераследу 
парушэнняў міжнароднага крымінальнага права; 

• стварыць спецыялізаваныя структуры і вылучыць дастатковыя рэсурсы для расследавання і 
пераследу парушэнняў міжнароднага крымінальнага права; 

• узмацніць супрацоўніцтва ў дачыненні да экстэрытарыяльнага і ўніверсальнага пераследу 
за злачынствы, здзейсненыя беларускім рэжымам; 

• падтрымаць папярэдняе расследаванне пракурора МКС па сітуацыі ў Літве / Беларусі 
• ініцыяваць механізмы для ліквідацыі прабелаў у галіне адказнасці, умацавання палажэнняў 

аб кампенсацыі шкоды ахвярам і прадухілення парушэнняў правоў чалавека ў будучыні; 
• падоўжыць мандат механізмаў ААН, якія займаюцца маніторынгам і расследаваннем 

парушэнняў правоў чалавека ў Беларусі; 
• падтрымаць беларускія праваабарончыя арганізацыі, незалежных адвакатаў, журналістаў і 

ініцыятывы па забеспячэнні адказнасці. 
 
 

4. Падыход, арыентаваны на пацярпелых  
  

4.1. Доступ да паслуг у галіне аховы псіхічнага здароўя і псіхалагічнай падтрымкі 
 

 

Платформа працягвае прапаноўваць 
пацярпелым навукова абгрунтаваную 
дапамогу ў галіне псіхічнага здароўя і 
псіхасацыяльнай падтрымкі (ПЗПСП), 
арыентаваную на пацярпелых, з улікам 
іх траўмаў. З 1 красавіка 2025 года яшчэ 
65 пацярпелых (34 Жанчыны, 30 мужчын 
і 1 небінарны чалавек) скарысталіся 
паслугамі IAPB у галіне псіхічнага 
здароўя і псіхасацыяльнай падтрымкі, у 
выніку чаго агульная колькасць 
атрымальнікаў дапамогі з моманту 
стварэння IAPB дасягнула 717 чалавек. 
 

 
 

4.2. Публікацыя Кіраўніцтва па падыходзе, арыентаваным на пацярпелых 

18 чэрвеня 2025 г. Платформа IAPB апублікавала Практычнае кіраўніцтва "Падыход, арыентаваны 
на пацярпелых, да дакументавання ў мэтах прыцягнення да крымінальнай адказнасці", дзе 
выкладаюцца ключавыя прынцыпы падыходу да дакументавання катаванняў і іншых цяжкіх 
міжнародных злачынстваў грамадскімі арганізацыямі ў мэтах забеспячэння крымінальнай 
адказнасці.  

 

 

 
На аснове ўсеабдымнага ўнутранага дакумента IAPB аб 
падыходзе, арыентаваным на пацярпелых, кіраўніцтва 
з'яўляецца скарочанай публічнай версіяй падыходу IAPB да 
дакументавання, якая прадстаўляе назапашаны досвед 
Платформы на ангельскай, рускайі беларускай мовах. 
 
 
 
 
 

  
5. Нарошчванне патэнцыялу і ўстойлівае развіццё  

 
5.1. Ўмацаванне патэнцыялу ў фармаце інсцэніраванага судовага працэсу 

  
Дзякуючы сінэргіі, створанай у рамках іншага праекта, які рэалізуецца DIGNITY65 у цесным 
супрацоўніцтве з Сакратарыятам IAPB, супрацоўнікі беларускіх арганізацый-сузаснавальнікаў і 
супрацоўнікі Сакратарыята прайшлі навучанне ў форме інсцэніраванага судовага працэсу, 
праведзенага ў Варшаве ў чэрвені. Трэнінг, заснаваны на ананімізаваным выпадку з практыкі, быў 
накіраваны на паляпшэнне навыкаў беларускіх партнёраў у правядзенні інтэрв'ю і дакументаванні, 
і прадэманстраваў, як сабраныя доказы праяўляюцца падчас судовага працэсу. 

5.2. Рабочая група па ўніверсальнай юрысдыкцыі ў Польшчы 
  
Ініцыятыва накіравана на развіццё патэнцыялу польскіх арганізацый грамадзянскай супольнасці 
(АГС) для ўдзелу ў справах, якія разглядаюцца на аснове прынцыпу універсальнай юрысдыкцыі (УЮ), 
у тым ліку ў сферы збору доказаў, падтрымкі пацярпелых і сведак на ўсіх этапах працэсаў у рамках 
УЮ, а таксама адсочвання меркаваных злачынцаў. У кантэксце абмеркавання магчымай прававой 
рэформы польскага заканадаўства, датычнага прымянення прынцыпу універсальнай юрысдыкцыі, 
Група таксама імкнецца спрыяць каардынацыі паміж АГС, зацікаўленымі ў яго выкарыстанні ў 
Польшчы.  
  
З мэтай умацавання мясцовага ўдзелу і экспертызы, а таксама забеспячэння ўстойлівасці 
ініцыятывы, Рабочая група была арганізаваная ў супрацоўніцтве з польскімі партнёрамі -- Польскім 
Хельсінкскім фондам па правах чалавека і Акадэміяй навук Варшаўскага ўніверсітэта, якія актыўна 
займаюцца развіццём тэмы ўніверсальнай юрысдыкцыі ў Польшчы.  
  
У справаздачны перыяд Платформа IAPB пры садзейнічанні свайго сузаснавальніка -- арганізацыі 
REDRESS -- правяла два паседжанні Рабочай групы, у красавіку і чэрвені 2025 года. У іх прынялі ўдзел 
каля 30 прадстаўнікоў АГС, навуковых колаў і практыкуючых юрыстаў. Абмеркаванні ахоплівалі 
паспяховыя прыклады прымянення прынцыпу ўніверсальнай юрысдыкцыі, заканадаўчы і 
                                                      
65 Гэта асобны, але камплементарны Платформе праект, скіраваны на ўмацаванне патэнцыялу ключавых удзельнікаў, у 
тым ліку беларускіх партнёрскіх арганізацый і прадстаўнікоў адпаведных нацыянальных і міжнародных органаў улады, 
для забеспячэння правасуддзя і прыцягнення да адказнасці за злачынствы, здзейсненыя ўладамі Беларусі.  

https://iapbelarus.org/app/uploads/2025/06/SCA-Paper_EN.pdf
https://iapbelarus.org/app/uploads/2025/06/SCA-Paper_RU.pdf
https://iapbelarus.org/app/uploads/2025/06/SCA-Paper_BE.pdf

палітычны кантэкст у Польшчы, ролю грамадзянскай супольнасці, збор доказаў, выдачу ордараў на 
арышт, а таксама падтрымку пацярпелых.  
 

5.3. Дзейнасць, накіраваная на забеспячэнне ўстойлівасці баз дадзеных 
 
У мэтах забеспячэння ўстойлівасці баз закрытых і адкрытых дадзеных у справаздачны перыяд 
Платформа IAPB узаемадзейнічала са сваімі партнёрамі для абмеркавання пытанняў бяспекі і 
даступнасці баз дадзеных, у тым ліку ў выпадку, калі дзейнасць Платформы IAPB не працягнецца 
пасля верасня 2026 года.  
 
Павышэнне ўзроўню кампетэнтнасці беларускіх партнёраў у галіне апрацоўкі, доступу і пошуку як у 
базе дадзеных закрытых крыніц, так і ў сховішчы з адкрытымі крыніцамі будзе ў цэнтры ўвагі 
мерапрыемстваў па нарошчванні патэнцыялу у трэцім годзе Фазы III, на аснове ўжо праведзеных 
трэнінгаў на папярэдніх этапах праекта. 
 
 

6. Інфармацыйная праца і адвакацыя  
 
Інфармацыйная і адвакацыйная дзейнасць Платформы IAPB накіравана на павышэнне 
інфармаванасці аб парушэннях Міжнароднага крымінальнага права ў Беларусі і ў адносінах да 
ўцекачоў з Беларусі, а таксама на прыцягненне ўвагі да працы Платформы па забеспячэнні 
адказнасці за гэтыя злачынствы. Платформа імкнецца інфармаваць дзяржавы, міжурадавыя 
арганізацыі і грамадзянскую супольнасць аб бягучых падзеях, павышаць інфармаванасць аб 
Платформе, асабліва сярод нацыянальных следчых і судовых органаў, а таксама садзейнічаць 
супрацоўніцтву з адпаведнымі структурамі ў мэтах прадухілення дублявання ў працы і стварэння 
сінэргіі. Гэтыя меры таксама дазваляюць узмацніць уплыў меркавання пацярпелых, каб іх досвед 
быў улічаны ў працэсе прыцягнення вінаватых да адказнасці. Шляхам распаўсюду публікацый, 
рэкамендацый і практычных высноў, Платформа спрыяе каардынацыі і падтрыманню міжнароднага 
ўдзелу ў забеспячэнні правасуддзя для Беларусі. 
 

6.1. Канферэнцыі, брыфінгі і мерапрыемствы  
 

Платформа IAPB была запрошаная прадставіць сваю дзейнасць на паседжанні Рабочай групы па 
Усходняй Еўропе і Цэнтральнай Азіі (COEST), якое адбылося 5 сакавіка 2025 года ў Бруселі. 
Мерапрыемства было арганізавана Еўрапейскай службай знешніх дзеянняў (EEAS) і было каштоўнай 
магчымасцю праінфармаваць дэлегацыі Еўрапейскага Саюза аб ходзе работы, будучых планах і 
стратэгічных напрамках дзейнасці Платформы. Яшчэ адзін брыфінг для дзяржаўных дэлегацый 
адбыўся 17 чэрвеня ў рамках мерапрыемстваў АБСЕ ў Вене, дзе па запрашэнні дэлегацыі ЕС пры 
міжнародных арганізацыях Платформа IAPB распавяла прадстаўнікам Еўрапейскага Саюза аб 
бягучай дзейнасці і прыярытэтах працы. 
 
Удзел у ключавых канферэнцыях спрыяў павышэнню пазнавальнасці Платформы, пашырэнню 
стратэгічных партнёрскіх сувязяў і дазволіў IAPB даведацца аб бягучых ініцыятывах іншых 
арганізацый, якія працуюць па тэматыцы Беларусі. У іх ліку: 
 

• удзел у канферэнцыі па адсочванні меркаваных злачынцаў, якая адбылася ў Гаазе ў чэрвені 
2025 года, арганізаванай FIDH і REDRESS;  

• удзел у пазачарговай сустрэчы АБСЕ па чалавечым вымярэнні, якая прайшла ў Вене 5-6 мая 
2025 года, на тэму "Абарона грамадзянскай прасторы: роля праваабаронцаў і свабода 
мірных сходаў"; 

• выступ на паралельным мерапрыемстве 
Савета ААН па правах чалавека 15 верасня 
2025 года, арганізаваным Беларускім 
Хельсінкскім Камітэтам у супрацоўніцтве з 
Фондам Дамоў правоў чалавека;  

• удзел з дакладам на мерапрыемстве 
высокага ўзроўню ў рамках Генеральнай 
Асамблеі ААН у Нью-Ёрку, арганізаваным 
дэлегацыяй ЕС пры ААН сумесна з 
Германіяй, Даніяй, Эстоніяй, Літвой і 
Латвіяй, 25 верасня 2025 года пад назвай 
"Час адказнасці і правасуддзя: 
вяршэнства права пад пагрозай у 
Беларусі". 

 

 

27 жніўня 2025 года пастаяннае прадстаўніцтва Даніі пры ААН у Жэневе сумесна з платформай IAPB 
правяло мерапрыемства для місій ААН у Жэневе і дэлегацыі ЕС, прымеркаванае да правядзення 
Універсальнага перыядычнага агляду Савета ААН па правах чалавека ў дачыненні да Беларусі, пад 
назвай "Забеспячэнне адказнасці за парушэнні правоў чалавека ў Беларусі: шляхі, выклікі і 
дасягненні".   
 
Акрамя таго, Платформа IAPB актыўна ўзаемадзейнічала з адпаведнымі арганізацыямі і структурамі 
для абмену інфармацыяй, умацавання каардынацыі, прасоўвання сваёй місіі і развіцця стратэгічных 
партнёрскіх сувязяў. У ліку такіх сустрэч: 
 

• з Групай незалежных экспертаў ААН па сітуацыі з правамі чалавека ў Беларусі; 
• са Спецыяльным дакладчыкам ААН па сітуацыі ў Беларусі; 
• з прадстаўнікамі Еўраюста, у тым ліку з камандай Сеткі ЕС супраць генацыду, ў Гаазе; 
• з прадстаўніком Еўрапола;  
• са старшынёй Сеткі ЕС супраць генацыду ад Даніі ў другой палове 2025 года. 

  
На працягу справаздачнага перыяду таксама актыўна развіваліся адносіны з беларускімі і 
міжнароднымі няўрадавымі арганізацыямі. 
 
 

7. Камунікацыі 
 
 7.1. Сацыяльныя сеткі 
 
Па выніках перагляду сваёй камунікацыйнай стратэгіі, са студзеня 2025 года IAPB адкрыла свае 
старонкі ў сацыяльных сетках LinkedIn і BlueSky. Платформа абрала LinkedIn як інструмент для 
развіцця прафесійных сувязяў і прамой адвакацыі сярод высокапастаўленых палітычных і 
дыпламатычных прадстаўнікоў. BlueSky быў абраны як новая онлайн-пляцоўка, дзе IAPB можа 
заняць вядучыя пазіцыі на раннім этапе, асабліва сярод даследчыкаў і журналістаў, якія публічна 
пакінулі X / Twitter у сувязі з апошнімі рознагалоссямі. 
 
Перад пераходам Платформа IAPB запрасіла сваіх падпісчыкаў у X / Twitter падпісацца на акаўнты ў 
LinkedIn і BlueSky праз публікацыі і прамыя паведамленні ключавым фігурам. Таксама былі 
вызначаныя асноўныя зацікаўленыя бакі, актыўныя ў LinkedIn, якім накіроўваліся запрашэнні 
падпісацца на старонку і вялося прамое ўзаемадзеянне з іх профілямі. У выніку высокі працэнт 
падпісчыкаў акаўнта працуе ў сферы міжнародных адносін, грамадзянскай супольнасці і 
юрыспрудэнцыі, як відаць на графіку ніжэй. 

https://www.researchprofessionalnews.com/rr-news-uk-universities-2024-11-the-x-odus-why-academics-are-leaving-x-for-bluesky/
https://www.cjr.org/the_media_today/journalists_leaving_x_bluesky.php

Акаўнт Платформы IAPB у LinkedIn у цяперашні час налічвае 756 падпісчыкаў, што на 35% больш у 
параўнанні з 560 падпісчыкамі ў X (гл. графік ніжэй для параўнання).  У перыяд з 1 красавіка па 30 
верасня 2025 года старонка атрымала 24 616 праглядаў, 545 рэакцый на публікацыі і дасягнула 
ўзроўню ўцягнутасці 21,2% -- значна вышэй за сярэдні паказчык для некамерцыйных арганізацый на 
LinkedIn, які складае 3%.   
 
Адной з найбольш паспяховых кампаній стала прасоўванне нашага практычнага кіраўніцтва 
"Падыход да дакументавання, арыентаваны на пацярпелых", якое ўключала тлумачальную 
графічную карусель і тэматычны трэд ў Bluesky. Гэтая кампанія атрымала амаль 12 000 праглядаў і 3 
172 ўзаемадзеянні. 
 
Акаўнт Платформы IAPB у X за амаль тры гады сваёй актыўнасці (сакавік 2022 г. -- студзень 2025 г.) 
сабраў 150 000 праглядаў і 4 955 узаемадзеянняў, у сярэднім -- 25 714 праглядаў і 860 
узаемадзеянняў (узровень уцягнутасці -- 3,3%) за паўгоддзе. Такім чынам, пераход на LinkedIn 
дазволіў значна павялічыць як колькасць падпісчыкаў, так і ўзровень ўцягнутасці.  
 
Акаўнт Платформы IAPB ў Bluesky паказаў менш паспяховыя вынікі. Нягледзячы на першапачатковыя 
чаканні, што Bluesky стане перспектыўнай пляцоўкай для грамадзянскай супольнасці, многія 
партнёры і стэйкходеры IAPB пакуль не актыўныя на гэтай платформе. У цяперашні час старонка мае 
91 падпісчыка; хоць Bluesky пакуль не дае зводную аналітыку, за справаздачны перыяд на акаўнце 
было апублікавана 62 допісы, якія атрымалі 196 узаемадзеянняў.  

 

https://blog.hootsuite.com/average-engagement-rate/
https://www.linkedin.com/feed/update/urn:li:activity:7343612634459480064
https://www.linkedin.com/feed/update/urn:li:activity:7343612634459480064
https://bsky.app/profile/iapbelarus.org/post/3lrv6igcyec24


25 
 

   
7.2. Відэаролікі з удзелам экспертаў па міжнародным крымінальным праве 

  
Платформа IAPB скарысталася магчымасцю ў рамках навучальнага мерапрыемства ў фармаце 
інсцэніроўкі судовага працэсу, праведзенага ў маі і запісала кароткія інтэрв'ю з пяццю вядомымі 
экспертамі ў галіне міжнароднага крымінальнага права, падрыхтаваўшы кароткія відэаролікі для 
размяшчэння на сваіх старонках у сацыяльных сетках.    
  

 
Кадр відэа "У чым важнасць міжнародных 
судовых працэсаў?", суддзя Дэвід Рэ 

У запісе відэаролікаў прынялі ўдзел сэр Говард Морысан (KCMG  
CBE, KC, былы суддзя Міжнароднага крымінальнага суда), суддз  
Дэвід Рэ (былы старшыня Судовай палаты Спецыяльна  
трыбунала па Ліване), Філіпа дэ Мінічыс (пракуро  
Спецыялізаваная пракуратура і Спецыялізаваныя палаты п  
Косаве), Кірсці Сазерленд (барыстар, 9BR Chambers) і Мега  
Херст (барыстар, Doughty Street Chambers). Тэматыка роліка  
ахоплівае пытанні: "У чым важнасць міжнародных судовы  
працэсаў?", "Роля Міжнароднай платформы па прыцягнен  
вінаватых да адказнасці для Беларусі і яе дакументатараў"  
"Значэнне міжнародных судовых працэсаў для пацярпелых".   

 
 
 
 
 

 

8. Супрацоўнікі і інфраструктура  
 

8.1. Супрацоўнікі 
 
Каманда Сакратарыята IAPB складаецца як з супрацоўнікаў, так і з кансультантаў, у тым ліку кіраўніка 
IAPB, мэнэджэра праекта, а таксама следчых і аналітыкаў.  
 
 

8.2. Кансультатыўны савет 
 
10 красавіка 2025 г.на анлайн-паседжанні Кансультатыўнага савета, у якім прынялі ўдзел дзесяць з 
12 членаў Кансультатыўнага савета (КС), Платформа распавяла пра сваю бягучую працу і планы. 
Удзельнікі падзяліліся сваімі прыярытэтамі ў галіне адвакацыі і абмеркавалі апошнія падзеі па 
справах УЮ, пытанні, звязаныя з імунітэтам і формамі адказнасці, а таксама стратэгіі ў галіне 
забеспячэння адказнасці. Акрамя таго, яны абмеркавалі, як скарачэнне фінансавання USAID 
паўплывала на сітуацыю з забеспячэннем адказнасці для Беларусі. Вочная сустрэча 
Кансультатыўнага савета запланавана на кастрычнік 2025 года і будзе ўключаць абмеркаванне 
даклада аб механізмах забеспячэння адказнасці.   
 

8.3. Ацэнка 
 
У красавіку 2025 года арганізацыя Dignity абвясціла конкурс на прыём заявак ад знешніх 
спецыялістаў па ацэнцы з апошнім тэрмінам падачы заявак 24 красавіка 2025 года. Адборачная 
камісія разгледзела 13 заявак у адпаведнасці з кваліфікацыйнымі крытэрамі, названымі ў тэхнічным 
заданні.   
 
Пасля заключэння кантракта партнёры па Платформе распавялі спецыялісту па ацэнцы аб праекце і 
перадалі яму поўны пакет дакументаў. 12 мая 2025 года ён прадставіў уступную справаздачу, якая 

ўтрымлівала аналіз тэорыі пераменаў Платформы на аснове прадстаўленых матэрыялаў і ўступнага 
брыфінгу, а таксама матрыцу крытэраў ацэнкі.  
  
Пасля, у маі 2025 года, Сакратарыят Платформы IAPB падаў спіс адпаведных кантактных асоб, які 
ўключаў прадстаўнікоў міжурадавых структур і органаў крымінальнага правасуддзя. Для таго, каб 
забяспечыць іх удзел у працэсе ацэнкі, кіраўнік Платформы IAPB накіравала да іх персаналізаваныя 
электронныя лісты, прадстаўляючы ацэншчыка і ініцыятыву па знешняй ацэнцы. У далейшым 
камунікацыя з імі вялася непасрэдна знешнім спецыялістам па ацэнцы. 
 

9. Рызыкі і выклікі 
 
Рызыкі, пазначаныя ў папярэдніх прамежкавых справаздачах, захоўваліся і ў гэты справаздачны 
перыяд. Найбольш істотнай з іх застаецца пастаянны ціск на беларускія арганізацыі-
сузаснавальніцы Платформы, якія вымушаныя ажыццяўляць сваю дзейнасць у вельмі складаных і 
часта варожых умовах.  
 
Пацярпелыя па-ранейшаму адчуваюць сур'ёзныя праблемы з бяспекай, як сваёй, так і сваіх сем'яў. 
Гэтыя перасцярогі нярэдка прыводзяць да ваганняў пры перадачы доказаў або згоды на 
накіраванне іх паказанняў у органы па забеспячэнні адказнасці. Гэта падкрэслівае захаванне 
напружання паміж імкненнем садзейнічаць правасуддзю і неабходнасцю клопату пра ўласную 
бяспеку.  
 
Ва ўмовах нестабільнай міжнароднай сітуацыі, якая характарызуецца мноствам палітычных і 
праваабарончых крызісаў, захоўваецца высокая канкурэнцыя за ўвагу і рэсурсы.  Скарачэнне 
аб'ёмаў донарскага фінансавання ўзмацніла ціск на больш шырокі сектар грамадзянскай 
супольнасці, які падтрымлівае ініцыятывы НДА па забеспячэнні правасуддзя і адказнасці. Замарозка 
фінансавання з боку ЗША ў студзені 2025 года, а таксама скарачэнне аб'ёмаў знешняй дапамогі па 
развіцці з боку шэрагу еўрапейскіх міністэрстваў ствараюць дадатковую нявызначанасць. Гэтыя 
абставіны могуць негатыўна адбіцца на фінансаванні трэцяга года рэалізацыі Фазы III праекта 
Платформы. Для зніжэння гэтай рызыкі Платформа IAPB ўзмацняе камунікацыйную і 
інфармацыйную дзейнасць, а таксама падтрымлівае пастаянны дыялог з донарамі і іншымі 
зацікаўленымі бакамі.  
 
Новыя санкцыі ЗША супраць чатырох суддзяў Міжнароднага крымінальнага суда, уведзеныя ў 
пачатку чэрвеня, пацвердзілі пазначаную раней рызыку магчымага негатыўнага ўплыву на сам Суд, 
а таксама на арганізацыі грамадзянскай супольнасці, якія ўзаемадзейнічаюць з ім. 

